
Godina XXIX  - Broj 25                                                                                     ZENICA, ponedjeljak, 23.12.2024.god. 

S K U P Š T I N A 

 

1097.  

 

Na osnovu člana 37. stav 1. tačka g) Ustava Zeničko-dobojskog kantona, Skupština Zeničko-dobojskog kantona, na 

34. sjednici održanoj dana 16.12.2024. godine, d o n o s i: 

 

 

B U DŽ E T  

ZENIČKO-DOBOJSKOG KANTONA 

ZA 2025. GODINU 

 

 

I. OPĆI DIO 

 

Član 1. 

(Sadržaj) 

Budžet Zeničko-dobojskog kantona za 2025. godinu (daljnjem tekstu: Budžet) sastoji se od (u KM): 

 

  

Opis 
 Plan budžeta 

za 2024. 
godinu 

Plan 
budžeta za 

2025. godinu 

A. RAČUN PRIHODA I RASHODA     

                              

  1. Budžetski prihodi (1.1. + 1.2. + 1.3. + 1.4.) 584.462.800 634.305.650 

  1.1. Prihodi od poreza  442.980.918 503.525.904 

  1.2. Neporezni prihodi  87.235.676 95.606.580 

  1.3. Tekući transferi (donacije) 54.246.206 35.173.166 

  1.4. Prihodi po osnovi zaostalih obaveza      

                              

  2. Budžetski rashodi (2.1. + 2.2.) 572.510.357 631.965.547 

  2.1. Rashodi                                                                                            572.460.357 631.915.547 

  2.2. Tekuća rezerva 50.000 50.000 

                              

  3. Tekući bilans (1. - 2.) 11.952.443 2.340.103 

                              



Broj 25 – strana 2284          „SLUŽBENE NOVINE ZENIČKO-DOBOJSKOG KANTONA“         ponedjeljak, 23.12.2024. 

B. RAČUN KAPITALNIH PRIMITAKA I IZDATAKA      

                              

  4. Kapitalni primici  0 0 

  4.1. Kapitalni primici od prodaje stalnih sredstava 0 0 

  5. Kapitalni izdaci  30.039.043 42.768.707 

  5.1. Izdaci za nabavku stalnih sredstava  30.039.043 42.768.707 

                              

  6. Neto nabavka nefinansijske imovine (5. - 4.) 30.039.043 42.768.707 

  7. Ukupan deficit/suficit (3. - 6.) -18.086.600 -40.428.604 

                              

C. RAČUN FINANSIRANJA       

                              

  8. Primici  40.000.000 65.000.000 

  8.1. Primici od zaduživanja od stranih finansijskih institucija  0 0 

  8.2. Primici od domaćih finansijskih institucija 40.000.000 65.000.000 

  8.3. Primici od domaćih finansijskih institucija 0 0 

  8.4. Bankovne garancije   0 0 

                              

  9. Izdaci  17.300.000 17.500.000 

  9.1. Izdaci za otplate dugova  17.300.000 17.500.000 

  9.2. Uslovne obaveze - bankarska garancija 0 0 

                              

  10. Neto finansiranje (8. - 9.) 22.700.000 47.500.000 

                              

  11. Neraspoređeni prihodi iz prethodnih godina 0 0 

                              

  12. Ukupan finansijski rezultat (7. + 10. + 11.) 4.613.400 7.071.396 

  13. Pokriće ostvarenog deficita (12.) 4.613.400 7.071.396 

                              

  UKUPNO PRIHODI, PRIMICI I FINANSIRANJE (1. + 4. + 8. + 11.) 624.462.800 699.305.650 

  
UKUPNO RASHODI, IZDACI I POKRIĆE DEFICITA (2. + 5. + 9. + 
13.) 

624.462.800 699.305.650 

 

 

 

Član 2. 

(Prihodi i rashodi) 

Prihodi i primici i rashodi i izdaci po grupama utvrđuju se u bilansu prihoda i izdataka za 2025. godinu, kako slijedi: 

1098. 

 

Na osnovu člana 37. stav 1. tačka f) i g) Ustava Zeničko-

dobojskog kantona, Skupština Zeničko-dobojskog kantona, 

na 34. sjednici, održanoj dana 16.12.2024. godine, donosi 

          

                                      

Z A K O N 

O IZVRŠAVANJU BUDŽETA ZENIČKO-

DOBOJSKOG KANTONA ZA 2025. GODINU 

 

 

DIO PRVI - OPĆE ODREDBE, STRUKTURA 

PRIHODA I PRIMITAKA TE 

RASHODA I IZDATAKA 

 

Član 1. 

(Predmet) 

Ovim Zakonom se uređuje obim i struktura prihoda i 

primitaka, te rashoda i izdataka Budžeta Zeničko-

dobojskog kantona za 2025. godinu (u daljnjem tekstu: 

Budžet) i njegovo izvršavanje, prava i obaveze korisnika 

budžetskih sredstava (u daljnjem tekstu: budžetski 

korisnik), ovlaštenja Vlade Zeničko-dobojskog kantona (u 

daljnjem tekstu: Vlada Kantona), Ministarstva finansija 

Zeničko-dobojskog kantona (u daljnjem tekstu: 

Ministarstvo finansija) i Ministra Ministarstva finansija (u 

daljnjem tekstu: Ministar finansija), u izvršavanju Budžeta 

za tekuću godinu, postupak zaduživanja, kazne za 

neispunjenje obaveza, te druga pitanja u izvršavanju 

Budžeta. 

 

Član 2. 

(Sadržaj Budžeta) 

(1) Budžet se sastoji od općeg i posebnog dijela i kapitalnog 

budžeta.  

 

(2) Opći dio Budžeta čini Račun prihoda i rashoda, Račun 

kapitalnih primitaka i izdataka i Račun finansiranja na 

nivou ukupnog budžeta, a poseban dio Budžeta sastoji 

se od plana rashoda i izdataka budžetskih korisnika 

iskazanih po vrstama raspoređenih u tekuće izdatke i 

kapitalne investicije. 

 

(3) U Računu prihoda i primitaka i rashoda i izdataka, 

Računu kapitalnih primitaka i Računu finansiranja 

iskazuju se porezni i neporezni prihodi i drugi prihodi i 

primici, primici od nefinansijske imovine, prihodi koje 

budžetski korisnici ostvaruju obavljanjem osnovne 

djelatnosti (vlastiti prihodi) i donacije, prikazani pojedi-

načno i po korisnicima, te rashodi i izdaci utvrđeni za 

finansiranje javnih izdataka Zeničko-dobojskog 

kantona (u daljnjem tekstu: Kanton) na osnovu 

zakonskih i drugih propisa, kao i planirani izdaci iz 

vlastitih prihoda i donacija. 

 

(4) Kapitalni budžet čine izdvajanja za kapitalne 

investicije. 

 

 

DIO DRUGI - IZVRŠAVANJE BUDŽETA I 

POSTUPAK ZADUŽIVANJA 

                    

Član 3. 

(Osiguravanje budžetskih sredstava budžetskim 

korisnicima) 

Budžetska sredstva osiguravaju se budžetskim 

korisnicima koji su u Posebnom dijelu Budžeta određeni za 

nosioce sredstava na pojedinim pozicijama. 

 

Član 4. 

(Namjena korištenja sredstava) 

(1) Budžetski korisnici koriste budžetska sredstva samo za 

namjene koje su određene  

 

(2) Budžetom, u skladu sa svojim godišnjim finansijskim 

planom i po dinamici utvrđenoj mjesečnim planovima. 

 

(3) Ukoliko se naknadno utvrdi da je isplata iz budžeta 

izvršena nezakonito i/ili nenamjenski, budžetski 

korisnik je dužan odmah zahtijevati povrat budžetskih 

sredstava na Jedinstveni račun Trezora (u daljnjem 

tekstu: JRT). 

 

(4) Budžetski korisnici odgovorni su za potpunu i 

pravovremenu naplatu prihoda i primitaka iz svoje 

nadležnosti, za njihovu uplatu u budžet i za izvršavanje 

svih rashoda i izdataka u skladu sa namjenama. 

 

(5) Budžetski korisnik je dužan provesti sve zakonom 

propisane radnje radi naplate potraživanja na osnovu 

ugovora ili bilo kojeg drugog potraživanja na osnovu 

javnih prihoda. 

 

(6) Budžetski korisnici odgovorni su za zakonito, 

namjensko, efikasno i ekonomično raspolaganje 

budžetskim sredstvima. 

 

Član 5. 

(Priprema i podnošenje prijedloga operativnog 

budžeta) 

(1) Na osnovu alokacije budžetskih sredstava, budžetski 

korisnici pripremaju i podnose prijedloge operativnih 

budžeta Ministarstvu finansija. 

(2) Budžetski korisnici moraju pri ispunjavanju obaveza 

koje se podmiruju iz Budžeta uzimati u obzir utvrđenu 

dinamiku priliva i odliva sredstava. 

 

(3) Ministarstvo finansija će izvijestiti budžetske korisnike 

o odobrenom operativnom budžetu. 

 

(4) U skladu sa planom novčanih tokova i raspoloživim 

novčanim sredstvima vrši se alokacija sredstava 

budžetskim korisnicima za izmirenje obaveza. 

 

Član 6. 

(Način plaćanja i izrada izvještaja) 

(1) Ministarstvo finansija vrši plaćanja u ime svih 

budžetskih korisnika putem automatizovanog sistema 

JRT. 

 

(2) Budžet se izvršava u skladu sa prilivom sredstava na 

JRT. 

 

(3) Plaćanje obaveza iz osnova vanjskog i unutrašnjeg duga 

prioritetna je obaveza Kantona. 

 

(4) Budžetski korisnici dužni su o statusu uplata, te o 

raspoloživim sredstvima iz Budžeta, izrađivati 

izvještaje prema uputstvima Ministarstva finansija. 

 

(5) Svaki rashod i izdatak iz Budžeta mora se zasnivati na 

vjerodostojnoj knjigovodstvenoj ispravi kojom se 

dokazuje obaveza za plaćanje. 

 

(6) Odgovorno lice budžetskog korisnika prije potpisivanja 

knjigovodstvene isprave mora provjeriti pravni osnov i 

visinu obaveze koja iz nje proizilazi. 

 

Član 7. 

(Nabavka roba, usluga i radova) 

Postupak nabavke roba, usluga i radova budžetski 

korisnici su dužni obavljati u skladu sa Zakonom o javnim 

nabavkama („Službeni glasnik Bosne i Hercegovine“, broj: 

39/14, 59/22 i 50/24). 

 

Član 8. 

(Stvaranje obaveza, odnosno rashoda) 

(1) Budžetskim korisnicima nije dozvoljeno da stvaraju 

obaveze, odnosno rashode ili opterećenja budžetskih 

pozicija, ako ti rashodi ili opterećenja budžetskih 

pozicija nisu odobreni u okviru iznosa alociranog za tog 

budžetskog korisnika. 

 

(2) Rashodi i izdaci svakog budžetskog korisnika ne mogu 

prelaziti iznose alociranih budžetskih sredstava 

odobrenih za svaki mjesec. 

 

Član 9. 

(Zaduživanje i upravljanje dugom Kantona) 

(1) Kanton se može zadužiti u svrhe, na način, u obimu i 

pod uslovima utvrđenim Budžetom, odredbama Zakona 

o dugu, zaduživanju i garancijama u Federaciji Bosne i 

Hercegovine („Službene novine Federacije BiH“, broj: 

86/07, 24/09, 44/10 i 30/16) i Zakona o budžetima u 

Federaciji Bosne i Hercegovine („Službene novine 

Federacije BiH“, broj: 102/13, 9/14, 13/14, 8/15, 91/15, 

102/15, 104/16, 5/18, 11/19, 99/19 i 25a/22). 

 

(2) Gornji iznos ukupnog novog unutrašnjeg i vanjskog 

zaduživanja Kantona u 2025. godini iznosi do 

65.000.000,00 KM i pripadajuće kamate, u svrhu 

finansiranja budžetskog deficita Kantona.  

 

(3) Obaveze iz osnova tekućih otplata duga Zeničko-

dobojskog kantona u 2025. godini po osnovu vanjskog 

i unutrašnjeg duga utvrđene Budžetom prema otplatnim 

planovima kreditora iznose ukupno 17.500.000,00 KM. 

 

(4) O visini i svrhi zaduženja Kantona koje može nastati u 

toku godine odlučuje Skupština Kantona donošenjem 

Budžeta i Zakona o izvršavanju Budžeta. Do 

propisanog iznosa zaduženja, za unutrašnje zaduživanje 

Vlada Kantona donosi odluku o svakom zaduženju 

posebno, a za vanjsko zaduženje odluku o kreditnom 

zaduženju donosi Skupština Kantona. 

 

(5) U slučaju potrebe za privremenim finansiranjem 

deficita nastalog iz gotovinskog toka, kratkoročni dug 

koji nastane za navedenu namjenu otplatit će se na način 

propisan članom 69. stav 2. Zakona o budžetima u 

Federaciji Bosne i Hercegovine i članom 9. Zakona o 

dugu, zaduživanju i garancijama u Federaciji Bosne i 

Hercegovine i niti u jednom vremenskom periodu u 

toku fiskalne godine neće preći 5% ostvarenih prihoda 

bez primitaka u prethodnoj fiskalnoj godini. 

 

Član 10. 

(Način izvršavanja obaveza) 
(1) Ministarstvo finansija izvršava obaveze prema dinamici 

mjesečnih operativnih planova za izvršenje Budžeta po 

budžetskim korisnicima i dostavljenim pravilno 

ovlaštenim transakcijama koje se odnose na zahtjeve za 

plaćanje, zajedno sa neophodnom dokumentacijom, u 

skladu sa raspoloživim sredstvima. 

(2) Budžetski korisnik koji u svom razdjelu sadrži 

potrošačke jedinice, budžetski je nadležno za njih i 

utvrđuje svoje mjesečne finansijske planove i planove 

izvršavanja izdataka svojih budžetskih korisnika u 

okviru odobrenih sredstava iz stava (1) ovog člana. 

 

Član 11. 

(Preuzimanje obaveza od strane budžetskog korisnika) 

(1) Budžetski korisnici preuzimaju obaveze za koje su 

sredstva namjenski iskazana u Posebnom dijelu 

Budžeta, ako je njihovo plaćanje usklađeno sa 

mjesečnim operativnim planom za izvršavanje Budžeta. 

 

(2) Izuzetno, u slučajevima neusklađenog priliva sredstava 

u Budžet prema mjesečnim operativnim planovima 

izdataka, Ministarstvo finansija može izmijeniti 

dinamiku odobravanja sredstava pojedinim budžetskim 

korisnicima. 

 

(3) Budžetski korisnici mogu stvarati obaveze do visine 

sredstava odobrenih operativnim budžetom. 

 

(4) Budžetski korisnici ne smiju stvarati obaveze iznad 

iznosa odobrenog operativnog budžeta za tog 

budžetskog korisnika. 

 

Član 12. 

(Dostavljanje prijedloga mjesečnih operativnih 

planova) 

Budžetski korisnici, odnosno nadležna ministarstva za 

budžetske korisnike su dužni Ministarstvu finansija 

dostavljati prijedloge mjesečnih i kvartalnih operativnih 

planova izvršenja Budžeta najkasnije do 25. u tekućem 

mjesecu za naredni mjesec. 

 

Član 13. 

(Prenos neutrošenih sredstava) 

Neutrošena sredstva po pojedinim stavkama izdataka iz 

mjesečnog operativnog plana izvršavanja Budžeta, 

Ministarstvo finansija prenosi na iste stavke u plan 

izvršavanja Budžeta za slijedeće razdoblje u okviru fiskalne 

godine. 

 

Član 14. 

(Podmirenje izdataka koji nisu predviđeni mjesečnim 

planom) 

 Izdaci budžetskih korisnika koji nisu odobreni 

mjesečnim planom izvršavanja Budžeta ili izdaci koji 

zahtijevaju prekoračenje pojedinih pozicija u mjesečnom 

planu izvršavanja Budžeta (u daljnjem tekstu: neodobreni 

izdaci), mogu se podmiriti samo uz saglasnost Ministarstva 

finansija. 

Član 15. 

(Donošenje odluke o preraspodjeli sredstava) 

(1) Ministar finansija, na prijedlog budžetskog korisnika, 

jednom kvartalno, može donijeti odluku o preraspodjeli 

sredstava u okviru ukupnog iznosa odobrenog za 

budžetskog korisnika, najviše do 10% ukupno 

odobrenih rashoda i izdataka za budžetskog korisnika 

na nivou godine. 

 

(2) Ministarstvo finansija preraspodjelu sredstava na 

ekonomskim kodovima 611000, 612000, 613000 i 

820000 vrši kako u okviru istih tako i između ovih 

ekonomskih kodova. 

 

(3) Preraspodjela sredstava na ekonomskim kodovima 

614000, 615000 i 616000 može se vršiti kako u okviru 

istih tako i između ova tri ekonomska koda. 

 

(4) Ministarstvo finansija ne može preraspodjelom 

sredstava umanjivati ekonomske kodove 611000 i 

612000, osim u okviru ovih i između ova dva 

ekonomska koda. 

 

(5) Izuzetno, preraspodjela sredstava na zahtjev budžetskog 

korisnika, u okviru ukupnog iznosa odobrenog za 

budžetskog korisnika je dozvoljena na svim 

ekonomskim kodovima u okviru odobrenog Budžeta, 

kao i o umanjenju na ekonomskim kodovima 611000 i 

612000, o čemu odlučuje Vlada Kantona na prijedlog 

Ministarstva finansija. 

 

(6) Preraspodjela sredstava između budžetskih korisnika je 

dozvoljena na svim ekonomskim kodovima u okviru 

odobrenog Budžeta, kao i o umanjenju na ekonomskim 

kodovima 611000 i 612000, o čemu odlučuje Vlada 

Kantona na prijedlog Ministarstva finansija. 

 

(7) Uz zahtjev za preraspodjelu odobrenih sredstava 

budžetski korisnik mora priložiti odgovarajuću 

dokumentaciju na osnovu koje se Ministarstvu finansija 

daju na uvid razlozi za dodatnim sredstvima na 

budžetskoj stavci koja se povećava do kraja godine, 

odnosno razlozi za smanjenje odobrenih budžetskih 

stavki. 

 

Član 16. 

(Sredstva tekuće rezerve) 

(1) Sredstava tekuće rezerve planirana Budžetom koriste se 

za nepredviđene namjene za koje u Budžetu nisu 

planirana sredstva ili za namjene za koje se tokom 

godine pokaže da za njih nisu utvrđena dovoljna 

sredstva jer ih pri planiranju Budžeta nije bilo moguće 

predvidjeti. 

(2) O korištenju sredstava Tekuće rezerve odlučuje Vlada 

Kantona na prijedlog Ministarstva finansija, u skladu sa 

ovim Zakonom i Odlukom o kriterijima raspodjele 

finansijskih sredstava iz “tekuće rezerve” Budžeta 

Zeničko-dobojskog kantona („Službene novine 

Zeničko-dobojskog kantona“, broj: 9/11). 

 

(3) Sredstva tekuće rezerve mogu iznositi najviše 3% 

planiranih prihoda bez namjenskih prihoda, vlastitih 

prihoda i bez primitaka. 

 

(4) Sredstva tekuće rezerve ne mogu se koristiti za 

pozajmljivanja. 

 

(5) Ministarstvo finansija je obavezno tromjesečno 

izvještavati Vladu Kantona o korištenju tekuće rezerve. 

 

(6) Vlada Kantona polugodišnje izvještava Skupštinu 

Kantona o korištenju sredstava tekuće rezerve. 

 

Član 17. 

(Prenos neutrošenih sredstava zbog ukidanja ili 

umanjivanja nadležnosti budžetskog korisnika) 

(1) Ako se u toku godine na osnovu propisa smanji 

nadležnost budžetskog korisnika, zbog čega se 

smanjuju i sredstva ili ako se ukine budžetski korisnik, 

neutrošena sredstva za njegove rashode i izdatke 

prenose se u tekuću rezervu ili budžetskom korisniku 

koji preuzima njegove poslove o čemu odluku donosi 

Vlada Kantona. 

 

(2) Ukoliko se u toku fiskalne godine prenesu određene 

nadležnosti budžetskog korisnika ili sam budžetski 

korisnik prestane postojati, Vlada Kantona je dužna 

formirati komisiju za popis imovine, obaveza i 

potraživanja. 

 

Član 18. 

(Utvrđivanje osnovice i boda za obračun plaće i visine 

regresa) 

(1) Visina osnovice za obračun plaća policijskih službenika 

Zeničko-dobojskog kantona, utvrđuje se u skladu sa 

članom 8. Zakona o plaćama i naknadama policijskih 

službenika Zeničko-dobojskog kantona („Službene 

novine Zeničko-dobojskog kantona“, broj: 13/17, 4/22 i 

4/24), u iznosu od 456,50 KM. 

 

(2) Visina osnovice za obračun plaća, za zaposlenike 

zaposlene u osnovnom, srednjem i visokom 

obrazovanju, a čije se plaće finansiraju iz Budžeta, 

iznosi 478,39 KM. 

 

(3) Visina osnovice za obračun plaće za zaposlene u 

kantonalnim organima državne službe i drugim 

budžetskim korisnicima Zeničko-dobojskog kantona, 

na koje se primjenjuje Zakon o plaćama i naknadama u 

organima vlasti Zeničko-dobojskog kantona („Službene 

novine Zeničko-dobojskog kantona“, broj: 1/18, 10/19, 

11/19 - isp., 8/22, 4/24 i 10/24), utvrđuje se u iznosu od 

425,00 KM i utvrđuje se bod 1,07412 za obračun plaće. 

 

(4) Osnovica iz stava (1) (2) i (3) ovog člana ne odnosi se 

na sudije, tužioce i stručne saradnike iz člana 4. Zakona 

o plaćama i drugim naknadama sudija i tužilaca u 

Federaciji Bosne i Hercegovine („Službene novine 

Federacije Bosne i Hercegovine“, broj: 72/05, 22/09, 

27/12 - odluka US, 55/13, 102/23 - autentično 

tumačenje, 55/17 - odluka US i 61/22). 

 

(5) Visinu regresa za sve korisnike Budžeta, utvrđuje Vlada 

Kantona. 

 

(6) Isplata bruto plaća i naknada, te naknada korisnicima 

prava na osnovu drugih zakona, podzakonskih akata i 

drugih propisa na osnovu utvrđene osnovice i boda vrši 

se samo do visine planiranih sredstava u Budžetu za te 

namjene. 

 

Član 19. 

(Dnevnica za službena putovanja i naknada za putne i 

druge troškove) 

Visina dnevnica za službena putovanja i naknada za 

putne i druge troškove koji nastanu u vezi sa službenim 

putovanjem, utvrđuju se na osnovu Uredbe o naknadama 

troškova za službena putovanja („Službene novine 

Zeničko-dobojskog kantona“, broj: 12/20 i 18/24). 

 

Član 20. 

(Uplata prikupljenog i naplaćenog javnog prihoda) 

Sav prikupljeni i naplaćeni javni prihod koji pripada 

Budžetu obavezno se uplaćuje na depozitni račun javnih 

prihoda Budžeta u skladu sa Zakonom o trezoru u 

Federaciji Bosne i Hercegovine („Službene novine 

Federacije Bosne i Hercegovine“, broj: 26/16, 3/20 i 60/23) 

i važećim Pravilnikom o načinu uplate, pripadnosti i 

raspodjele javnih prihoda u Federaciji Bosne i 

Hercegovine.  

 

Član 21. 

(Povrat više ili pogrešno uplaćenih prihoda i drugi 

tekući rashodi) 

(1) Više ili pogrešno uplaćeni prihodi u Budžet u tekućoj 

godini, vraćaju se uplatiocima na teret tih prihoda za 

tekuću godinu sa računa javnih prihoda (depozitnog 

računa), a pogrešno ili više uplaćeni prihodi iz ranijih 

godina, vraćaju se uplatiocima iz sredstava planiranih u 

razdjelu Ministarstva finansija, Pozicija “Naknade za 

povrat više ili pogrešno uplaćenih sredstava” sa 

transakcijskog računa. Povrat više ili pogrešno 

uplaćenih sredstava vrši se u skladu sa Pravilnikom o 

procedurama za povrat više ili pogrešno uplaćenih 

javnih prihoda sa Jedinstvenog računa trezora Zeničko-

dobojskog kantona. Rješenje o odobravanju povrata 

sredstava donosi Ministar finansija. 

 

(2) Sredstva utvrđena u razdjelu Ministarstva finansija, 

ekonomski kod 614800 - „Drugi tekući rashodi“, na 

teret sredstava Budžeta, provest će se u visini utvrđenoj 

na određenoj poziciji Budžeta. 

 

Član 22. 

(Transfer Skupštine Kantona) 
(1) Sredstva utvrđena u razdjelu 10, budžetska organizacija 

01, potrošačka jedinica 0001 – Skupština Kantona, 

Pozicija „Tekući transfer za finansiranje političkih 

stranaka, koalicija političkih stranaka i nezavisnih 

poslanika“, rasporedit će se na način da se:  

a) 30% sredstava dijeli jednako svim političkim 

strankama, odnosno koalicijama političkih stranaka, 

koje su osvojile mandate, 

b) 60% sredstava dijeli prema broju poslaničkih 

mandata, koje svaka politička stranka, koalicija 

političkih stranaka, odnosno nezavisni kandidat ima 

u trenutku dodjele mandata, i 

c) 10% od ukupnog iznosa raspoređuje 

parlamentarnim grupama srazmjerno broju 

poslaničkih mjesta koja pripadaju manje 

zastupljenom spolu. 

 

(2) Članovi koalicije političkih stranaka učestvuju u 

raspodjeli sredstava iz stava (1) ovog člana na osnovu 

sporazuma za raspodjelu novčanih sredstava, koji je 

deponiran u Centralnoj izbornoj komisiji Bosne i 

Hercegovini, a ako takav sporazum ne postoji, sredstva 

se raspoređuju između članica koalicije političkih 

stranaka prema broju dobivenih mandata. 

 

(3) Parlamentarne grupe, odnosno klubovi poslanika i 

nezavisni kandidati u Skupštini Kantona učestvuju u 

raspodjeli sredstava iz stava (1) ovog člana prema broju 

poslaničkih mandata u Skupštini Zeničko-dobojskog 

kantona. 

 

(4) Nadležno radno tijelo Skupštine Kantona će svojim 

aktima detaljnije regulirati raspodjelu sredstava iz ovog 

člana, kontrolu trošenja i druga finansijska pitanja u 

vezi s provođenjem ovog Zakona. 

 

(5) Raspodjela sredstava za finansiranje političkih stranaka, 

koalicija političkih stranaka i nezavisnih poslanika 

zastupljenih u Skupštini Kantona, vršit će se u skladu sa 

odredbama Zakona o finansiranju političkih stranaka 

(„Službeni glasnik Bosne i Hercegovine“, broj: 95/12 i 

41/16), u jednakim mjesečnim obrocima, a na osnovu 

Odluke o raspodjeli sredstava koju donosi Vlada 

Kantona, na prijedlog Stručne službe Skupštine 

Kantona.  

 

(6) Sredstva utvrđena u razdjelu 10, budžetska organizacija 

01, potrošačka jedinica 0001-Skupština Kantona, 

pozicija „Tekući transferi pojedincima“, „Nabavka 

opreme“ i pozicija „Tekući transferi neprofitnim 

organizacijama“, koristit će se prema programima 

utroška koje donosi Predsjedavajući Skupštine 

Kantona, uz saglasnost oba zamjenika 

Predsjedavajućeg Skupštine Kantona. 

 

Član 23. 

(Transfer Ureda Premijera) 

Sredstva utvrđena u razdjelu 11, budžetska organizacija 

01, potrošačka jedinica 0001 Budžeta – Ured Premijera – 

Pozicije: „Tekući transferi i drugi tekući rashodi“ i 

„Nabavka opreme“ koristit će se prema programima 

utroška, odnosno aktima koje donosi Vlada Kantona.  

Član 24. 

(Sredstva Ureda za borbu protiv korupcije) 

Sredstva utvrđena u razdjelu 11, budžetska organizacija 

02, potrošačka jedinica 0001 Budžeta – Ured za borbu 

protiv korupcije – Pozicija “Nabavka opreme”, koristit će 

se prema aktima koje donosi Vlada Kantona. 

Član 25. 

(Sredstva Sekretarijata za zakonodavstvo) 

Sredstva utvrđena u razdjelu 12, budžetska organizacija 

02, potrošačka jedinica 0001 Budžeta – Sekretarijat za 

zakonodavstvo – Pozicija “Nabavka opreme”, koristit će se 

prema aktima koje donosi Vlada Kantona.  

Član 26. 

(Sredstva Ureda za javne nabavke) 

(1) Sredstva utvrđena u razdjelu 12, budžetska organizacija 

04, potrošačka jedinica 0001 Budžeta – Ured za javne 

nabavke – Pozicija “Nabavka opreme”, koristit će se 

prema aktima koje donosi Vlada Kantona.  

(2) Sredstva utvrđena u razdjelu 12, budžetska organizacija 

04, potrošačka jedinica 0001 Budžeta – Ured za javne 

nabavke – Pozicije: “Nabavka stalnih sredstava u obliku 

prava” i “Rekonstrukcija i investiciono održavanje”, 

koristit će se prema programima utroška, odnosno 

aktima koje donosi Vlada Kantona.  

 

Član 27. 

(Sredstva Službe za zajedničke poslove) 

(1) Sredstva utvrđena u razdjelu 13, budžetska organizacija 

01, potrošačka jedinica 0001 Budžeta – Služba za 

zajedničke poslove – Pozicija “Nabavka opreme”, 

koristit će se prema aktima koje donosi Vlada Kantona.  

 

(2) Sredstva utvrđena u razdjelu 13, budžetska organizacija 

01, potrošačka jedinica 0001 Budžeta – Služba za 

zajedničke poslove – Pozicije: “Rekonstrukcija i 

investiciono održavanje” i “Nabavka stalnih sredstava u 

obliku prava”, koristit će se prema programima utroška, 

odnosno aktima koje donosi Vlada Kantona. 

 

Član 28. 

(Sredstva Ministarstva unutrašnjih poslova) 

(1) Sredstva utvrđena u razdjelu 15, budžetska organizacija 

01, potrošačka jedinica 0001 Budžeta – Ministarstvo 

unutrašnjih poslova – Pozicije: “Nabavka zemljišta, 

šuma i višegodišnjih zasada”, “Nabavka građevina”, 

“Nabavka opreme”, “Nabavka stalnih sredstava u 

obliku prava”, “Nabavka ostalih stalnih sredstava” i 

“Rekonstrukcija i investiciono održavanje” – budžetska 

sredstva, koristit će se prema programima utroška koje 

donosi Vlada Kantona. 

 

(2) Sredstva utvrđena u razdjelu 15, budžetska organizacija 

01, potrošačka jedinica 0001 Budžeta – Ministarstvo 

unutrašnjih poslova – Pozicije: “Nabavka građevina”, 

“Nabavka stalnih sredstava u obliku prava”, “Nabavka 

ostalih stalnih sredstava”, “Nabavka opreme” i 

“Rekonstrukcija i investiciono održavanje” – 

namjenska sredstva, koristit će se prema programima 

utroška, odnosno aktima koje donosi Vlada Kantona. 

 

Član 29. 

(Sredstva Ministarstva unutrašnjih poslova - Uprave 

policije) 

Sredstva utvrđena u razdjelu 15, budžetska organizacija 

02, potrošačka jedinica 0001 Budžeta – Uprava policije – 

Pozicije: “Nabavka opreme”, “Nabavka ostalih stalnih 

sredstava”, “Nabavka stalnih sredstava u obliku prava”, 

“Nabavka zemljišta, šuma i višegodišnjih zasada”, 

“Nabavka građevina” i “Rekonstrukcija i investiciono 

održavanje” – budžetska sredstva, koristit će se prema 

programima utroška koje donosi Vlada Kantona. 

 

Član 30. 

(Sredstva Ministarstva za pravosuđe i upravu) 

(1) Sredstva utvrđena u razdjelu 16, budžetska organizacija 

01, potrošačka jedinica 0001 Budžeta – Ministarstvo za 

pravosuđe i upravu – Pozicije: “Nabavka građevina”, 

“Nabavka opreme” i “Rekonstrukcija i investiciono 

održavanje”, koristit će se prema programima utroška 

koje donosi Vlada Kantona. 

 

(2) Sredstva utvrđena u razdjelu 16, budžetska organizacija 

01, potrošačka jedinica 0001 Budžeta – Ministarstvo za 

pravosuđe i upravu – Pozicija “Tekući transferi drugim 

nivoima vlasti”, koristit će se prema aktima koje donosi 

Vlada Kantona. 

 

Član 31. 

(Sredstva Ministarstva finansija) 

Sredstva utvrđena u razdjelu 17, budžetska organizacija 

01, potrošačka jedinica 0001 Budžeta – Ministarstvo 

finansija – Pozicija “Nabavka opreme”, koristit će se prema 

aktima koje donosi Vlada Kantona.  

 

Član 32. 

(Transfer Ministarstva za privredu Agenciji za 

privatizaciju) 

Sredstva utvrđena u razdjelu 18, budžetska organizacija 

01, potrošačka jedinica 0001 Budžeta – Ministarstvo za 

privredu - Pozicija “Tekući transfer za Agenciju za 

privatizaciju”, koristit će se prema aktima koje donosi 

Vlada Kantona. 

 

Član 33. 

(Transfer Ministarstva za privredu) 

(1) Sredstva utvrđena u razdjelu 18, budžetska organizacija 

01, potrošačka jedinica 0001 Budžeta – Ministarstvo za 

privredu - Pozicije “Subvencije privatnim preduzećima 

i poduzetnicima - ESCROW” i “Subvencije privatnim 

preduzećima i poduzetnicima”, koristit će se u skladu sa 

važećim zakonskim propisima, prema programima 

utroška, odnosno prema aktima koje donosi Vlada 

Kantona, a nadležno ministarstvo je dužno nakon 

donošenja programa utroška raspisati javni poziv koji 

ne može biti otvoren duže od 60 dana.  

 

(2) Sredstva utvrđena u razdjelu 18, budžetska organizacija 

01, potrošačka jedinica 0001 Budžeta – Ministarstvo za 

privredu – Pozicija “Podrška javnim tijelima u pripremi 

projekata javno-privatnog partnerstva iz Kataloga 

projekata za 2025. godinu”, koristit će se u skladu sa 

važećim zakonskim propisima, a prema programu 

utroška, odnosno prema aktima koje donosi Vlada 

Kantona. 

(3) Sredstva utvrđena u razdjelu 18, budžetska organizacija 

01, potrošačka jedinica 0001 Budžeta – Ministarstvo za 

privredu – Pozicija “Tekući transfer za razvoj turizma 

iz prihoda od boravišne takse”, koristit će prema 

programu utroška, odnosno prema aktima koje donosi 

Vlada Kantona. 

 

(4) Sredstva utvrđena u razdjelu 18, budžetska organizacija 

01, potrošačka jedinica 0001 Budžeta – Ministarstvo za 

privredu – Pozicija “Tekući transfer za Tursitičku 

zajednicu Zeničko-dobojskog kantona”, koristit će 

prema aktima koje donosi Vlada Kantona. 

 

Član 34. 

(Ministarstvo za privredu – Učešće u zajedničkim 

ulaganjima i ulaganja u tuđa stalna sredstva) 

(1) Sredstva utvrđena u razdjelu 18, budžetska organizacija 

01, potrošačka jedinica 0001 Budžeta – Ministarstvo za 

privredu - Pozicija “Učešće u zajedničkim ulaganjima”, 

koristit će se u skladu sa važećim zakonskim propisima, 

a prema programu utroška, odnosno prema aktima koje 

donosi Vlada Kantona.  

 

(2) Sredstva utvrđena u razdjelu 18, budžetska organizacija 

01, potrošačka jedinica 0001 Budžeta – Ministarstvo za 

privredu - Pozicija “Ulaganja u tuđa stalna sredstva”, 

koristit će se u skladu sa važećim zakonskim propisima, 

a prema programu utroška, odnosno prema aktima koje 

donosi Vlada Kantona, a Pozicije: “Kapitalni transferi 

drugim nivoima vlasti”, “Kapitalni transferi drugim 

nivoima vlasti – subvencije općinama za poslovne zone 

i druge projekte - ESCROW”, koristit će se prema 

programima utroška, odnosno aktima koje donosi Vlada 

Kantona”. 

 

(3) Sredstva utvrđena u razdjelu 18, budžetska organizacija 

01, potrošačka jedinica 0001 Budžeta – Ministarstvo za 

privredu - Pozicija “Transfer za Regionalnu razvojnu 

agenciju (REZ)”, koristit će se u skladu sa aktima koje 

donosi Vlada Kantona.  

 

Član 35. 

(Sredstva Ministarstva za prostorno uređenje, promet 

i komunikacije i zaštitu okoline) 

(1) Namjenska sredstva utvrđena u razdjelu 19, budžetska 

organizacija 01, potrošačka jedinica 0001 – 

Ministarstvo za prostorno uređenje, promet i 

komunikacije i zaštitu okoline, koristit će se u skladu sa 

programom utroška koji donosi Vlada Kantona. 

 

(2) Sredstva utvrđena u razdjelu 19, budžetska organizacija 

01, potrošačka jedinica 0001 – Ministarstvo za 

prostorno uređenje, promet i komunikacije i zaštitu 

okoline, Pozicije: “Kapitalni transferi u inostranstvu” i 

“Nabavka opreme”, koristit će se u skladu sa 

programima utroška koje donosi Vlada Kantona. 

 

Član 36. 

(Sredstva Kantonalnog zavoda za urbanizam i 

prostorno uređenje) 

Sredstva utvrđena u razdjelu 19, budžetska organizacija 

02, potrošačka jedinica 0001 – Kantonalni zavod za 

urbanizam i prostorno uređenje – Pozicije: “Nabavka 

opreme”, “Nabavka ostalih stalnih sredstava”  i 

”Rekonstrukcija i investiciono održavanje” – budžetska 

sredstva, koristit će se prema programima utroška, koje 

donosi Vlada Kantona.  

 

Član 37. 

(Sredstva Kantonalne direkcije za ceste) 

(1) Sredstva utvrđena u razdjelu 19, budžetska organizacija 

03, potrošačka jedinica 0001 Budžeta – Kantonalna 

direkcija za ceste – Pozicije: “Kapitalni transfer drugim 

nivoima vlasti”, “Tekuće održavanje puteva”, 

“Rekonstrukcija i investiciono održavanje” i “Nabavka 

zemljišta, šuma i višegodišnjih zasada”, koristit će se 

prema programima utroška, odnosno aktima koje koji 

donosi Vlada Kantona.  

 

(2) Sredstva utvrđena u razdjelu 19, budžetska organizacija 

03, potrošačka jedinica 0001 Budžeta – Kantonalna 

direkcija za ceste – Pozicija “Nabavka opreme”, koristit 

će se u skladu sa programom utroška koji donosi Vlada 

Kantona. 

 

Član 38. 

(Ministarstvo za rad, socijalnu politiku i izbjeglice - 

tekući transferi) 

(1) Sredstva utvrđena u razdjelu 20, budžetska organizacija 

01, potrošačka jedinica 0001 Budžeta – Ministarstvo za 

rad, socijalnu politiku i izbjeglice, Pozicije: “Tekući 

transferi pojedincima”, “Kapitalni transferi 

pojedincima”, “Kapitalni transferi drugim nivoima 

vlasti”, “Tekući transferi drugim nivoima vlasti”, 

“Nabavka opreme”, “Ostali socijalni transferi” i 

“Tekući transferi neprofitnim organizacijama”, koristit 

će se prema programima utroška koje donosi Vlada 

Kantona.  

(2) Za tekuće transfere neprofitnim organizacijama: 

“Tekući transferi udruženjima” i “Nabavka stalnih 

sredstava u obliku prava”, nadležno ministarstvo je 

dužno nakon donošenja programa utroška raspisati 

javni poziv koji ne može biti otvoren duže od 60 dana.  

 

Član 39. 

(Ministarstvo zdravstva – tekući i kapitalni transferi) 

(1) Sredstva utvrđena u razdjelu 21, budžetska organizacija 

01, potrošačka jedinica 0001 Budžeta – Ministarstvo 

zdravstva – Pozicija “Tekući tranfer za crveni križ”, 

koristit će se prema aktima koje donosi Vlada Kantona. 

 

(2) Sredstva utvrđena u razdjelu 21, budžetska organizacija 

01, potrošačka jedinica 0001 Budžeta – Ministarstvo 

zdravstva – Pozicija “Tekući transferi za udruženja iz 

oblasti zdravstva”, koristit će se prema programu 

utroška, koji donosi Vlada Kantona 

 

(3) Sredstva utvrđena u razdjelu 21, budžetska organizacija 

01, potrošačka jedinica 0001 Budžeta – Ministarstvo 

zdravstva – Pozicija “Transfer drugim nivoima vlasti”, 

koristit će se prema programima utroška koje donosi 

Vlada Kantona.  

 

(4) Izuzetno, u odnosu na stav (2) ovog člana, sredstva 

utvrđena u razdjelu 21, budžetska organizacija 01, 

potrošačka jedinica 0001 Budžeta – Ministarstvo 

zdravstva, transfer drugim nivoima vlasti - Pozicija 

“Tekući transfer JU Kantonalna bolnica Zenica - za 

PDV po projektu "Poboljšanje energetske efikasnosti u 

JU Kantonalna bolnica Zenica" koji se finansira iz 

kredita EBRD”, koristit će se prema aktima koje donosi 

Vlada Kantona. 

 

(5) Sredstva utvrđena u razdjelu 21, budžetska organizacija 

01, potrošačka jedinica 0001 Budžeta – Ministarstvo 

zdravstva - Pozicija “Kapitalni transferi drugim 

nivoima vlasti – za zdravstvo” i “Nabavka opreme”, 

koristit će se prema programima utroška, odnosno 

prema aktima koje donosi Vlada Kantona. 

 

Član 40. 

(Ministarstvo za obrazovanje, nauku, kulturu i sport – 

programi utroška) 

Sredstva utvrđena u razdjelu 22, budžetska organizacija 

01, potrošačka jedinica 0001 Budžeta – Ministarstvo za 

obrazovanje, nauku, kulturu i sport – Pozicija: “Tekući 

transferi drugim nivoima vlasti”, ”Tekući transferi 

pojedincima” i “Tekući transferi neprofitnim 

organizacijama”, koristit će se prema programima utroška i 

aktima koje donosi Vlada Kantona. 

Član 41. 

(Ministarstvo za obrazovanje, nauku, kulturu i sport – 

javni pozivi) 

(1) Za tekuće transfere drugim nivoima vlasti: “Tekući 

transfer za stipendiranje studenata”, nadležno 

ministarstvo je dužno nakon donošenja programa 

utroška raspisati javni poziv koji ne može biti otvoren 

duže od 60 dana. 

 

(2) Za tekuće transfere pojedincima: “Tekući transfer za 

naučno-istraživačku djelatnost”, nadležno ministarstvo 

je dužno nakon donošenja programa utroška raspisati 

javni poziv koji ne može biti otvoren duže od 60 dana.  

 

(3) Za tekuće transfere neprofitnim organizacijama: 

“Tekući transfer za sport”, “Tekući transfer za kulturne 

manifestacije i izdavačku djelatnost”, “Tekući transfer 

za zaštitu kulturno-historijskih spomenika” i “Tekući 

transfer za omladinske projektne aktivnosti”, nadležno 

ministarstvo je dužno nakon donošenja programa 

utroška raspisati javni poziv koji ne može biti otvoren 

duže od 60 dana. 

 

Član 42. 

(Sredstva Ministarstva za obrazovanje, nauku, kulturu 

i sport – kapitalni transferi) 

Sredstva utvrđena u razdjelu 22, budžetska organizacija 

01, potrošačka jedinica 0001 Budžeta – Ministarstvo za 

obrazovanje, nauku, kulturu i sport – Pozicije: “Kapitalni 

transferi u inostranstvu”, “Kapitalni transferi drugim 

nivoima vlasti”, “Kapitalni transferi neprofitnim 

organizacijama, “Nabavka opreme”, “Nabavka građevina” 

i ”Rekonstrukcija i investiciono održavanje”, koristit će se 

prema programima utroška koje donosi Vlada Kantona. 

 

Član 43. 

(Sredstva Ministarstva za poljoprivredu, vodoprivredu 

i šumarstvo i Kantonalne uprave za šumarstvo) 

(1) Sredstva utvrđena u razdjelu 23, budžetska organizacija 

01, potrošačka jedinica 0001 Budžeta – Ministarstvo za 

poljoprivredu, šumarstvo i vodoprivredu – Pozicije: 

“Tekući transferi i drugi tekući rashodi – budžetska 

sredstva”, “Realizacija projekata Vlade koji se 

finansiraju iz prihoda od koncesija” i “Tekući transferi 

i drugi tekući rashodi – namjenska sredstva”, koristit će 

se prema programima utroška koje donosi Vlada 

Kantona. 

 

(2) Za tekući transfer “Subvencije za podsticaj razvoja u 

poljoprivrednoj proizvodnji”, nadležno ministarstvo je 

nakon donošenja programa utroška dužno raspisati 

javni poziv.  



Broj 25 – strana 2378          „SLUŽBENE NOVINE ZENIČKO-DOBOJSKOG KANTONA“         ponedjeljak, 23.12.2024. 

(3) Za tekući transfer – namjenska sredstva “Finansiranje 

projekata iz sredstava za pretvaranje poljoprivrednog u 

nepoljoprivredno zemljište”, nadležno ministarstvo je 

dužno nakon donošenja programa utroška, raspisati 

javni poziv koji ne može biti otvoren duže od 60 dana.  

(4) Sredstva utvrđena na poziciji “Tekući transferi i drugi 

tekući rashodi – namjenska sredstva” - “Namjenska 

sredstva za finansiranje projekata iz posebnih vodnih 

naknada”, koristit će se prema programu utroška koji 

donosi Vlada Kantona, za koje je nadležno ministarstvo 

dužno nakon donošenja programa utroška, raspisati 

javni poziv.  

(5) Sredstva utvrđena u razdjelu 23, budžetska organizacija 

01, potrošačka jedinica 0001, Pozicije: “Tekući transfer 

za Institut za zdravlje i sigurnost hrane Zenica” i 

„Tekući transfer udruženjima”, koristit će se prema 

programima utroška koje donosi Vlada Kantona.   

(6) Sredstva utvrđena u razdjelu 23, budžetska organizacija 

01, potrošačka jedinica 0001, Pozicija “Kapitalni 

transferi drugim nivoima vlasti”, koristit će se prema 

programu utroška koji donosi Vlada Kantona.   

(7) Sredstva utvrđena u razdjelu 23, budžetska organizacija 

01, potrošačka jedinica 0001, Pozicija “Nabavka 

opreme” i “Nabavka stalnih sredstava u obliku prava”, 

koristit će se prema programu utroška, odnosno aktima 

koje donosi Vlada Kantona.   

(8) Sredstva utvrđena u razdjelu 23, budžetska organizacija 

01, potrošačka jedinica 0001, Pozicija “Tekući transfer 

općinama po osnovu prihoda od iznajmljivanja 

zemljišta”, koristit će se prema aktima koje donosi 

Vlada Kantona.   

(9) Namjenska sredstva utvrđena u razdjelu 23, budžetska 

organizacija 03, potrošačka jedinica 0001 Budžeta - 

Kantonalna uprava za šumarstvo, koristit će se u skladu 

sa važećim propisima. 

 

Član 44. 

(Ministarstvo za boračka pitanja – tekući transferi) 

(1) Sredstva utvrđena u razdjelu 24, budžetska organizacija 

01, potrošačka jedinica 0001 – Ministarstvo za boračka 

pitanja – Pozicije: “Tekući transferi pojedincima”, 

“Tekući transferi drugim nivoima vlasti” i “Tekući 

transferi neprofitnim organizacijama”, koristit će se 

prema programima utroška koje donosi Vlada Kantona. 

 

(2) Za tekuće transfere pojedincima: “Stipendiranje 

studenata-branilaca i članova njihovih porodica”, 

“Pomoć pri rješavanju stambenog pitanja” i “Pomoć za 

nabavku udžbenika za redovno obrazovanje”, nadležno 

ministarstvo je dužno nakon donošenja programa 

utroška raspisati javni poziv koji ne može biti otvoren 

duže od 60 dana. 

 

(3) Izuzetno, od odredbi stava (2) ovog člana tekući transfer 

“Pomoć pri rješavanju stambenog pitanja”, može se 

realizovati bez raspisivanja javnog poziva, ali samo za 

posebne slučajeve stambenog zbrinjavanja određene 

propisom kojim se uređuje pomoć u rješavanju 

stambenog pitanja branilaca i članova njihovih 

porodica. 

 

Član 45. 

(Kapitalni transfer Ministarstva za boračka pitanja) 

Sredstva utvrđena u razdjelu 24, budžetska organizacija 

01, potrošačka jedinica 0001 – Ministarstvo za boračka 

pitanja – Pozicije: “Kapitalni transferi drugim nivoima 

vlasti” i “Nabavka opreme”, koristit će se prema 

programima utroška koje donosi Vlada Kantona. 

 

Član 46. 

(Robne rezerve) 

Sredstva utvrđena u razdjelu 25, budžetska organizacija 

01, potrošačka jedinica 0001 –Kantonalna direkcija robnih 

rezervi – Pozicije: “Nabavka opreme” i “Nabavka ostalih 

stalnih sredstava”, koristit će se prema programima utroška 

koje donosi Vlada Kantona. 

 

Član 47. 

(Namjenska sredstva Kantonalne uprave za 

inspekcijske poslove) 

Sredstva utvrđena u razdjelu 26, budžetska organizacija 

01, potrošačka jedinica 0001 – Kantonalna uprava za 

inspekcijske poslove – Pozicije: “Nabavka opreme”, 

”Rekonstrukcija i investiciono održavanje” i “Nabavka 

stalnih sredstava u obliku prava”, koristit će se prema 

programima utroška, odnosno aktima koje donosi Vlada 

Kantona.  

 

Član 48. 

(Korištenje prihoda po osnovu naknada za koncesije) 

Prihodi ostvareni po osnovu naknada za koncesije 

koristit će se prema programima utroška koje donosi Vlada 

Kantona. 

 

Član 49. 

(Korištenje sredstava za zaštitu čovjekove okoline) 

Sredstva za zaštitu čovjekove okoline koristit će se 

prema programu utroška koji donosi Vlada Kantona. 

Član 50. 

(Privremeno raspolaganje namjenskih sredstava) 

(1) Vlada Kantona, izuzetno, donosi odluke o privremenom 

raspolaganju namjenskih sredstava iz člana 25. stav (2), 

člana 30. stav (1), 31., 37. stav (1), (3), (4) i (9), člana 

42., 43. i 45. ovog Zakona, radi prevazilaženja tekuće 

nelikvidnosti Budžeta, do iznosa koji ne ugrožava 

servisiranje obaveza proisteklih iz posebnih propisa, s 

tim da se privremenim raspolaganjem namjenskim 

prihodima korisnika budžeta, ne ugrožava 

realizacija/plaćanje obaveza stvorenih iz navedenih 

namjenskih sredstava od strane nadležnih budžetskih 

korisnika, niti se dovodi u pitanje namjensko korištenje 

tih namjenskih sredstava. 

 

(2) Donošenjem odluke iz stava (1) ovog člana od strane 

Vlade Kantona, smatra se da je data saglasnost resornih 

kantonalnih ministarstava za privremeno raspolaganje 

namjenskim sredstvima.  

 

(3) Ukoliko se u toku izvršavanja Budžeta, na osnovu 

Odluka Vlade Kantona bude obavljalo privremeno 

raspolaganje namjenskih sredstava iz stava (1) ovog 

člana, povrat tih sredstava mora biti izvršen najkasnije 

do 31.12.2025. godine, a u slučaju potrebe i 

nepredviđenih okolnosti, do roka koji svojom odlukom 

odredi Vlada Kantona. 

 

Član 51. 

(Korištenje namjenskih sredstva ostvarenih po osnovu 

posebne naknade za zaštitu od prirodnih i drugih 

nesreća) 

(1) Namjenska sredstva ostvarena po osnovu posebne 

naknade za zaštitu od prirodnih i drugih nesreća, koristit 

će se u skladu sa Zakonom o spašavanju ljudi i 

materijalnih dobara od prirodnih i drugih nesreća 

(„Službene novine Federacije Bosne i Hercegovine“, 

broj: 39/03, 22/06 i 43/10) i Odlukom o uslovima i 

načinu korištenja sredstava ostvarenih po osnovu 

posebne naknade za zaštitu od prirodnih i drugih 

nesreća („Službene novine Federacije Bosne i 

Hercegovine“, broj: 4/12), a prema programu utroška 

koji donosi Vlada Kantona. 

 

(2) Sredstva utvrđena u razdjelu 14, budžetska organizacija 

01, potrošačka jedinica 0001 – Kantonalna uprava 

civilne zaštite – Pozicije: “Rekonstrukcija i investiciono 

održavanje” – budžetska sredstva, “Nabavka opreme” – 

budžetska sredstva i “Kapitalni transferi drugim 

nivoima vlasti” – budžetska sredstva, koristit će se 

prema programima utroška koje donosi Vlada Kantona. 

 

Član 52. 

(Program utroška sredstava) 

(1) Budžetski korisnici predlažu Vladi Kantona program 

utroška sredstava iz člana 22., 23., 26., 27., 28., 29., 30., 

33., 34., 35., 36., 37., 38., 39., 40., 41., 42., 43., 44., 45., 

46., 47., 48. 49. i 51. ovog Zakona, uz prijedlog odluke 

kojom se usvaja program. 

(2) Predsjedavajući Skupštine Kantona uz saglasnost oba 

zamjenika Predsjedavajućeg Skupštine Kantona donosi 

programe utroška sredstava iz člana 22. stav (6) ovog 

Zakona. 

(3) Bitni elementi programa jesu: naziv programa, svrha 

programa, kriterij za raspodjelu sredstava, visina 

sredstava, izvori sredstava, kategorija korisnika 

sredstava, te način i rokovi izvještavanja.  

(4) O utrošenim sredstvima po programima iz stava (1) 

ovog člana, budžetski korisnik polugodišnje izvještava 

Vladu Kantona.  

(5) O utrošenim sredstvima po programima iz stava (2) 

ovog člana, Predsjedavajući Skupštine Kantona uz 

saglasnost oba zamjenika Predsjedavajućeg Skupštine 

polugodišnje izvještavaju Kolegij Skupštine. 

Član 53. 

(Obavljanje platnih transakcija) 

(1) Obavljanje platnih transakcija vrši se preko 

transakcijskih računa, koji su sastavni dio JRT. 

 

(2) JRT može imati više podračuna. Uputstvo za otvaranje 

podračuna, donosi Ministar finansija uz saglasnost 

Vlade Kantona. 

 

(3) Potpisnici naloga platnih transakcija putem računa iz 

stava (1) i (2) ovog člana su lica koja odredi Vlada 

Kantona. 

 

(4) Sa JRT se ne može isplatiti nijedan izdatak ukoliko nije 

odobren Budžetom. 

 

(5) Naredbodavci za finansijske planove Budžeta po 

odobrenim budžetskim pozicijama su Premijer 

Kantona, rukovodioci organa uprave, upravnih 

organizacija, službi i drugih budžetskih korisnika.    

 

Član 54. 

(Uplaćivanje vlastitih prihoda) 
(1) Vlastiti prihodi koje ostvare budžetski korisnici moraju 

se uplaćivati na depozitni račun Budžeta Kantona koji 

je sastavni dio JRT. 

(2) Budžetski korisnici su obavezni da prilikom izrade svog 

dijela budžeta planiraju rashode i izdatke korisnika iz 

svoje nadležnosti koji će biti pokriveni iz vlastitih 

prihoda. 

 

(3) Uplate po osnovu ostvarenih prihoda iz stava (1) ovog 

člana evidentirat će se kao vlastiti prihod svakog 

budžetskog korisnika u Glavnoj knjizi trezora. 

 

(4) Postupanje budžetskih korisnika u vezi sa vlastitim 

prihodima je regulisano odredbama Pravilnika o 

vrstama vlastitih javnih prihoda u Federaciji Bosne i 

Hercegovine („Službene novine Federacije BiH“, broj: 

104/22). 

 

Član 55. 

(Usmjeravanje tekućih transfera/donacija i 

namjenskih prihoda i primitaka) 
(1) Tekući transferi, pomoći i donacije koje nisu planirane 

u Budžetu, a ostvare se u toku godine, namjenski će se 

usmjeravati, u skladu sa odlukama Vlade Kantona.  

(2) Ministarstvo finansija će na osnovu pismenog dokaza o 

uplaćenom tekućem transferu/donaciji i drugoj 

odgovarajućoj dokumentaciji budžetskog korisnika 

izvršiti povećanje Budžeta na prihodovnoj i 

rashodovnoj strani budžetskog korisnika, a u skladu sa 

Uputstvom o načinu uplate i korištenja primljenih 

tekućih transfera i donacija za budžetske korisnike 

(„Službene novine Zeničko-dobojskog kantona“, broj: 

6/12 i 17/12). 

(3) Pomoći i donacije koje nisu iskorištene u prethodnoj 

godini prenose se u Budžet za tekuću budžetsku godinu. 

(4) Ako su namjenski prihodi i primici, pomoći i donacije 

uplaćeni u iznosu manjem od planiranog u Budžetu, 

korisnik može preuzeti i plaćati obaveze samo u visini 

stvarno uplaćenih, odnosno raspoloživih sredstava. 

(5) Uplaćene i/ili prenesene pomoći, donacije, vlastiti 

prihodi, namjenski prihodi, transferi za posebne 

namjene između korisnika javnih sredstava, kao i 

kreditna sredstva koja su doznačena na Jedinstveni 

račun trezora mogu se izvršavati do visine uplaćenih, 

odnosno prenesenih sredstava, po odlukama Vlade 

Kantona, a na prijedlog budžetskog korisnika. 

Član 56. 

(Izvršenje na teret sredstava Budžeta) 
Izvršenje na teret sredstava Budžeta, provest će se u 

visini predviđenoj na određenoj poziciji Budžeta. 

Član 57. 

(Obaveza navođenja broja budžetske organizacije, 

potrošačke jedinice i naziva pozicije Budžeta) 

Za svako korištenje sredstava Budžeta, nosioci 

potrošnje budžetskih sredstava dužni su u svojim aktima 

navesti broj budžetske organizacije i potrošačke jedinice 

Budžeta, kao i odgovarajući ekonomski kod, izvore 

finansiranja i naziv pozicije Budžeta. 

 

Član 58. 

(Vođenje evidencije obaveznih pomoćnih knjiga) 

Svi budžetski korisnici dužni su voditi evidencije 

obaveznih pomoćnih knjiga, i to: knjiga ulaznih faktura, 

knjiga izlaznih faktura, knjiga skladišta, knjiga inventara, 

knjiga kapitalne imovine, knjiga blagajne, registar plaća i 

duga. 

 

Član 59. 

(Dostavljanje izvještaja o namjenskoj upotrebi 

budžetskih sredstava) 

(1) Budžetski korisnici su dužni najmanje jednom 

polugodišnje dostaviti izvještaj o namjenskoj upotrebi 

budžetskih sredstava nadležnom ministarstvu.  

 

(2) Korisnici doznačenih transfera ili zajmova dužni su 

dostaviti budžetskom korisniku izvještaj o namjenskom 

utrošku sredstava. 

 

(3) U slučaju da korisnici iz stava (2) ovog člana ne dostave 

izvještaj o namjenskom utrošku sredstava neće imati 

pravo aplicirati za dodjelu sredstava u narednoj 

fiskalnoj godini. 

 

Član 60. 

(Izvještaj o korištenju sredstava namijenjenih za 

transfere) 

(1) Korisnici transfera iz sredstava Budžeta dužni su 

najmanje jednom polugodišnje dostaviti izvještaj o 

namjenskoj upotrebi odobrenih sredstava, kao i o 

postignutim rezultatima iz aktivnosti koje su tim 

sredstvima finansirane, resornom ministarstvu - nosiocu 

potrošnje tih sredstava. 

 

(2) Resorna ministarstva dužna su jednom godišnje 

dostaviti Ministarstvu finansija i Vladi izvještaj o 

namjenskoj upotrebi odobrenih sredstava i postignutim 

efektima iz aktivnosti koje su tim sredstvima 

finansirane, zbirno po transferima iz svoje nadležnosti. 

Član 61. 

(Rok donošenja programa utroška budžetskih 

sredstava) 

Svi programi utroška budžetskih sredstava navedeni u 

ovom Zakonu donijeće se u roku od 30 dana od dana 

stupanja na snagu Budžeta.    

              

 

DIO TREĆI -  TRANSPARENTNOST I JAVNOST 

BUDŽETA, REVIZIJA I KONTROLA 

BUDŽETA 

                    

Član 62. 

(Prikazivanje i objavljivanje Budžeta) 

Budžet prikazuje ukupno i po budžetskim korisnicima 

analitički sve javne prihode i javne izdatke po računima 

kontnog plana. 

 

Član 63. 

(Odgovornost za planiranje i stvaranje obaveza u 

okviru Budžeta) 

(1) Odgovornost za planiranje i stvaranje obaveza u okviru 

propisanog budžeta je isključivo na rukovodiocu 

budžetskog korisnika. Originalna dokumentacija na 

osnovu koje je stvorena obaveza ostaje kod nadležnih 

ministarstava i pojedinačnih budžetskih korisnika i 

predmet je njihove prethodne interne kontrole. 

 

(2) Rukovodioci budžetskih korisnika odgovorni su za 

računovodstvo, unutrašnju kontrolu i nadzor transakcija 

u organu kojim rukovode. 

 

(3) Nadzor i reviziju nad korištenjem budžetskih sredstava 

od strane budžetskih korisnika i javnih ustanova čiji je 

osnivač Kanton, te sredstava kantonalnih 

izvanbudžetskih fondova, obavlja Ministarstvo 

finansija – Stručni savjetnici – interni revizori.  

 

(4) Reviziju Budžeta vrši Ured za reviziju institucija u 

Federaciji Bosne i Hercegovine, u skladu sa Zakonom 

o reviziji institucija u Federaciji Bosne i Hercegovine 

(„Službene novine Federacije Bosne i Hercegovine“, 

broj: 22/06). 

 

 

DIO ČETVRTI - KAZNENE I ZAVRŠNE ODREDBE 

 

Član 64. 

(Kaznene odredbe) 

Novčanom kaznom od 5.000,00 do 20.000,00 KM 

kaznit će se za prekršaj odgovorna osoba korisnika Budžeta 

ako:  

a) sredstva Budžeta ne upotrebljava za one namjene za 

koje su sredstva utvrđena i preuzme obavezu iznad 

utvrđene u Budžetu (član 4.); 

b) stvara obaveze, odnosno rashode ili opterećenja 

budžetskih pozicija, ako ti rashodi ili opterećenja 

budžetskih pozicija nisu odobreni u okviru iznosa 

alociranog za tog budžetskog korisnika (član 8.); 

c) Ministarstvu finansija ne dostavi prijedlog 

mjesečnog operativnog plana u propisanom roku 

(član 12.); 

d) postupe suprotno članu 52. ovog Zakona; 

e) postupe suprotno članu 53. ovog Zakona; 

f) ne vode evidencije obaveznih pomoćnih knjiga 

(član 58.). 

 

Član 65. 

(Ovlašćenje za donošenje podzakonskih akata) 

Ovlašćuje se Ministar finansija da donosi pravilnike, 

uputstva, naredbe i druge podzakonske akte o provedbi 

ovog Zakona. 

 

Član 66. 

(Ravnopravnost spolova) 

Gramatička terminologija u ovom Zakonu 

podrazumijeva uključivanje oba spola. 

 

Član 67. 

(Stupanje na snagu) 

Ovaj Zakon stupa na snagu 01.01.2025. godine i objavit 

će se u „Službenim novinama Zeničko-dobojskog 

kantona“. 

 

 

 

Broj: 01-02-20736/24                    PREDSJEDAVAJUĆI 

Datum, 16.12.2024. godine 

Zenica                                                Ćazim Huskić, s.r. 

.............................................................................................. 

1099. 

 

Na osnovu člana 37. stav 1. tačka g) Ustava Zeničko-

dobojskog kantona i člana 27. Zakona o budžetima u 

Federaciji Bosne i Hercegovine („Službene novine 

Federacije Bosne i Hercegovine“, broj: 102/13, 09/14, 

13/14, 8/15, 91/15, 102/15, 104/16, 5/18, 11/19, 99/19 i 

25a/22), Skupština Zeničko-dobojskog kantona na 34. 

sjednici održanoj 16.12.2024. godine,  d o n o s i 

 

 

ODLUKU 

o davanju saglasnosti na Izmjene i dopune 

Finansijskog plana JU Služba za zapošljavanje 

Zeničko-dobojskog kantona za 2024. godinu sa 

Odlukom o izvršavanju Izmjena i dopuna Finansijskog 

plana prihoda i izdataka JU Služba za zapošljavanje 

Zeničko-dobojskog kantona za 2024. godinu 

 

 

Član 1. 

(Predmet) 

Daje se saglasnost na Izmjene i dopune Finansijskog 

plana JU Služba za zapošljavanje Zeničko-dobojskog 

kantona za 2024. godinu, sa Odlukom o izvršavanju 

Izmjena i dopuna Finansijskog plana prihoda i izdataka JU 

Služba za zapošljavanje Zeničko-dobojskog kantona za 

2024. godinu. 

 

Član 2. 

(Stupanje na snagu) 

Odluka stupa na snagu narednog dana od dana 

objavljivanja u „Službenim novinama Zeničko-dobojskog 

kantona“ 

 

 

 

Broj: 01-11-20737/24                    PREDSJEDAVAJUĆI 

Datum, 16.12.2024. godine 

Zenica                                                Ćazim Huskić, s.r. 

.............................................................................................. 

1100.  

 

Na osnovu člana 37. Zakona o budžetima u Federaciji Bosne i Hercegovine (Službene novine FBiH, broj: 102/13, 

9/14, 13/14, 8/15, 91/15, 102/15, 104/16, 5/18,11/19, 99/19, 25a/22), člana 27. i 59. Statuta JU Služba za zapošljavanje 

Zeničko-dobojskog kantona (Službene novine Zeničko-dobojskog kantona, broj 07/24) Upravni odbor JU Služba za 

zapošljavanje na 12. sjednici održanoj dana 29.10.2024. godine, d o n o s i 

 

 

IZMJENE I DOPUNE FINANSIJSKOG PLANA 

JU Služba za zapošljavanje Zeničko–dobojskog kantona za 2024. godinu 

 

 

Član 1. 

U Finansijskom planu JU Službe za zapošljavanje Zeničko-dobojskog kantona (u daljem tekstu: Služba za 

zapošljavanje) za 2024. godinu broj: 03-45-1-3138-6-1/23 od 22.09.2023. godine, a za koji je Skupština Zeničko-

dobojskog kantona na 20. sjednici održanoj dana 22.12.2023. godine donijela Odluku o davanju saglasnosti broj: 01-11-

19162/23, član 1. mijenja se i glasi: 

 

„Ovim Finansijskim planom utvrđuju se izmjene i dopune obima raspoloživih sredstava i izdataka JU Služba za 

zapošljavanje Zeničko-dobojskog kantona (u daljem tekstu: Služba za zapošljavanje) za 2024. godinu i to: 

 

 

REDNI 

BROJ 
O P I S PLAN 2024.  

DOPUNA 

FINANSIJSKOG 

PLANA 

IZMJENJENI 

FINANSIJSKI 

PLAN ZA 2024. 

1 2 3 4 5 

1. PRIHODI 27.585.532 2.047.594 29.633.126 

2. OSTALA SREDSTVA 6.533 0 6.533 

3. 
RASPOLOŽIVA SREDSTVA 

(1+2) 
27.592.065 2.047.594 29.639.659 

4. IZDACI 27.592.065 2.047.594 29.639.659 

5. VIŠAK – MANJAK 0 0 0 

Član 3. 

(Plan radnika) 

Član 3. mijenja se i glasi:  

 

„Planom radnika mijenja se broj radnika za 2024. godinu i naredne dvije godine kako slijedi:“ 

  

PLANIRANI BROJ RADNIKA PREMA SISTEMATIZACIJI 

Organizacioni dio 

Plan za 2024. 
Izmijenjeni 

plan za 2024. 
Plan za 2025. Plan za 2026. Indeksi 

1 2 3 4 5 6 7 8 9 10 11 12 

Ured direktora, 

jedinice i odjeljenja 
47 47 48 48 48 48 48 48 102,128 100 100 

Općinski biroi 67 67 67 67 67 67 67 67 100 100 100 

Ukupno 114 114 115 115 115 115 115 115 100,877 100 100 

 

 

Član 4. 

 

Ostale odredbe Finansijskog plana JU Služba za zapošljavanje Zeničko-dobojskog kantona za 2024. godinu broj: 03-

45-1-3138-6-1/23 od 22.09.2023. godine ostaju nepromijenjene. 

 

Član 5. 

 

Izmjene Finansijskog plana JU Služba za zapošljavanje Zeničko-dobojskog kantona za 2024. godinu stupaju na snagu 

danom donošenja odluke Skupštine Zeničko-dobojskog kantona o davanju saglasnosti na isti, a objavit će se u Službenim 

novinama Zeničko-dobojskog kantona. 

 

 

Broj: 03-45-1-3505-2-1/24 

Zenica, 29.10.2024. godine 

Predsjednica 

Upravnog odbora 

 

Azra Skulić, bachelor građevine, s.r. 

________________________________________________________________________________________________ 

OBRAZLOŽENJE 

uz Izmjene i dopune Finansijskog plana Službe za zapošljavanje Zeničko-dobojskog kantona za 2024. godinu 

 

Pravni osnov donošenja Izmjena i dopuna Finansijskog plana Službe za zapošljavanje Zeničko-dobojskog kantona 

za 2024. godinu sadržan je u članu 37. tačka 1. Ustava Zeničko-dobojskog kantona (Službene novine Federacije BiH, 

broj: 07/96 i Službene novine Zeničko-dobojskog kantona, broj: 01/96 i 10/00), odredbama Zakona o budžetu u Federaciji 

Bosne i Hercegovine (Službene novine FBiH, broj: 102/13, 9/14, 13/14, 8/15, 91/15, 102/15, 104/16, 5/18,11/19, 99/19, 

25a/22) i Zakona o posredovanju u zapošljavanju i socijalnoj sigurnosti nezaposlenih osoba (Službene novine FBiH, broj: 

41/01, 22/05 i 09/08). 

Skupština Zeničko-dobojskog kantona je na 20. sjednici održanoj dana 22.12.2023. godine donijela Odluku o 

davanju saglasnosti na Finansijski plan JU Služba za zapošljavanje Zeničko-dobojskog kantona za 2024. godinu broj: 01-

11-19162/23 (Službene novine Zeničko-dobojskog kantona broj: 21/23 od 29.12.2023. godine). 

Izmjene i dopune Finansijskog plana Službe urađene su na bazi analize prihoda i rashoda za period I-VIII 2024. 

godine, kao i procjene ostvarenja prihoda i rashoda do kraja tekuće godine, zatim na osnovu procjene privrednog razvoja, 

razvoja socijalnog sektora, makroekonomskih indikatora i prognoza prihoda i rashoda za budžetsku i naredne dvije godine 

u Zeničko-dobojskom kantonu, te na osnovu procjene povećanja cijena određenih usluga, materijala i opreme, kao i 

zakonskih akata koji regulišu oblast zapošljavanja i finansiranja pojedinih aktivnosti iz domena rada Službe za 

zapošljavanje. 

Izmjenama i dopunama Finansijskog plana Službe, ukupno raspoloživa sredstva (27.592.065 KM) su povećana i 

iznose 29.639.659 KM. 

Raspoloživa sredstva za zadovoljavanje potreba iz domena zapošljavanja, te za rad Službe za zapošljavanje sastoje 

se od prihoda i kapitalnih primitaka. Prihodi sadrže redovne prihode i tekuće transfere. Redovni prihodi obuhvataju 

doprinose i neporezne prihode.  

Veća raspoloživa sredstva planirana su na slijedećim pozicijama: 

 Doprinosi za socijalnu zaštitu su povećani na stavki „Doprinosi za osiguranje od nezaposlenosti“ za 1.704.366 

KM, te sada iznose 24.437.035 KM. Povećanje prihoda planirano je na bazi kretanja broja zaposlenih u Kantonu 

i naplativosti doprinosa u periodu od I-VIII 2024. godine. 

 Prihodi od vlastitih djelatnosti su povećani za 7.706 KM , te sada iznose 46.200 KM. U pitanju su prihodi od 

pružanja usluga građanima i prikupljaju se na osnovu procedure izdavanja radnih dozvola strancima, koju je donio 

Federalni zavod za zapošljavanje. Služba za zapošljavanje naplaćuje administrativne troškove za izdavanje radnih 

dozvola u visini od 100 KM po jednoj dozvoli. 

 Neplanirane uplate odnose se na prihode od povrata više uplaćenih tekućih transfera pojedincima (novčane 

naknade) i povećani su za 74.296 KM, te sada iznose  216.376 KM. 

 Primljeni tekući transferi od ostalih nivoa vlasti su povećani za 261.226 KM, od čega se na primljene tekući 

transfere od kantona odnosi 223.726 KM, a na transfere od Federalnog zavoda zapošljavanja 37.500 KM. Tekući 

transferi su bespovratna novčana sredstva koja se povremeno dodjeljuju Službi za zapošljavanje. Izvori tekućih 

transfera su: Budžet Zeničko-dobojskog kantona za nastavak sufinansiranje starih i početak novih programa 

samozapošljavanja i zapošljavanja pripravnika, te Federalni zavod za zapošljavanje za nastavak finansiranja 

započetih programa zapošljavanja. 

Izmjenama i dopunama Finansijskog plana Službe, obim rashoda i izdataka  (27.592.065 KM) je povećan i sada 

iznose 29.639.659 KM.  

Promjene u rashodima i izdacima su planirane na slijedećim pozicijama: 

 Plaće i naknade troškova zaposlenih su povećani za 38.221 KM. Do povećanih troškova za plaće i naknade plaće 

je došlo po osnovu rasta prosječnih plaća u FBiH u toku godine, te uzimajući u obzir procjenu izvršenja za period 

I-VIII 2024. godine. 

 Izdaci za materijal sitni inventar i usluge su povećani za 4.418 KM. Ove izdatke čine: putni troškovi (dnevnice, 

smještaj, prevoz), izdaci za energiju, komunikaciju i komunalne usluge, nabavku materijala i sitnog inventara, 

usluge prevoza i gorivo, unajmljivanje imovine, opreme i nematerijalne imovine, tekuće održavanje, osiguranje, 

bankarske usluge i usluge platnog prometa, ugovorene i druge posebne usluge. Izdaci za materijal, sitan inventar 

i usluge povećani su uzimajući u obzir procjenu izvršenja za period I-VIII 2024. godine i očekivanu promjenu 

cijena na tržištu.  

 Tekući transferi i drugi tekući rashodi su uvećani za 2.004.955 KM. Povećanje obima rashoda je na slijedećim 

stavkama: 

 Novčana naknada nezaposlenim osobama (1.743.729 KM). 

 Subvencije za aktivnu politiku zapošljavanja javnim i privatnim preduzećima i poduzetnicima (261.226 KM).  

Jedna od ključnih funkcija Službe za zapošljavanje je ostvarivanje materijalne i socijalne sigurnosti nezaposlenih 

osoba. Ova funkcija utvrđena je Zakonom o posredovanju u zapošljavanju i socijalnoj sigurnosti nezaposlenih osoba u 

Federaciji BiH. Nezaposlene osobe po prestanku radnog odnosa u skladu sa navedenim Zakonom i drugim propisima 

osiguravaju se na novčanu naknadu, zdravstveno osiguranje i penzijsko-invalidsko osiguranje. 

Pod materijalnom sigurnošću podrazumijeva se novčana naknada koju primaju nezaposlene osobe prema Zakonu 

o posredovanju u zapošljavanju i socijalnoj sigurnosti nezaposlenih osoba. Izvori finansiranja utvrđeni su pomenutim 

Zakonom, a to su sredstva doprinosa za osiguranje od nezaposlenosti.  

Do povećanja planiranih sredstva za novčanu naknadu je došlo zbog povećanja prosječne plaće u FBiH. Visina 

novčane naknade iznosi 40% prosječne neto plaće isplaćene u Federaciji u posljednja tri mjeseca prije prestanka radnog 

odnosa nezaposlene osobe, a koju objavljuje Federalni zavod za statistiku. Visina novčane naknade za jedan mjesec 

trenutno iznosi 550 KM. Novčana naknada isplaćuje se nezaposlenoj osobi od 3 (tri) do 24 (dvadeset i četiri) mjeseca 

ovisno od dužine njenog radnog staža. 

Finansiranje zapošljavanja obuhvata mjere za podsticanje i održavanje više stope zaposlenosti i poboljšanje 

strukture zaposlenih u Zeničko-dobojskom kantonu. Do kraja 2024. godine realizovat će se programi sufinansiranje 

poticaja zapošljavanja iz ranijih godina, kao i novi programi zapošljavanja.  

Umanjenje na stavci Subvencije javnim preduzećima u iznosu od 135.000 KM predstavlja prenos planiranih 

sredstava sa pozicija subvencija javnih preduzeća, na poziciju subvencije privatnim preduzećima (program „Posao za 

sve”) jer je prilikom apliciranja na Javni poziv za subvencije, više prijava odobreno za subvencije privatnim preduzećima. 

Subvencije javnim i privatnim preduzećima i poduzetnicima vrše se iz tekućih transfera za zapošljavanje. Izvori 

tekućih transfera za finansiranje zapošljavanja su Federalni zavod za zapošljavanje i Zeničko-dobojski kanton. 

Povećanje izdataka po osnovu finansiranja zapošljavanja, odnosno sredstava za subvencije javnim i privatnim 

preduzećima i poduzetnicima je izvršeno na osnovu potpisanih sporazuma za sufinansiranje novih programa 

zapošljavanja, koji počinju sa realizacijom do kraja 2024. godine. 

 

 

Direktor 

 

Josip Lovrić, dipl. ecc., s.r. 

_______________________________________________________________________________________________ 

 Na osnovu člana 27. Statuta Službe za zapošljavanje Zeničko-dobojskog kantona (“Službene novine Zeničko-

dobojskog kantona”, broj 07/24), a u skladu sa članom 27. Zakona o budžetima Federacije Bosne i Hercegovine 

(„Službene novine Federacije BiH“ broj 102/13, 9/14, 13/14, 8/15, 91/15, 102/15, 104/16, 5/18,11/19, 99/19 i 25a/22) 

Upravni odbor Javne ustanove „Služba za zapošljavanje Zeničko-dobojskog kantona“, na 12. sjednici održanoj 

29.10.2024. godine, d o n o s i 

 

 

O D L U K U 

O IZVRŠAVANJU IZMJENA I DOPUNA FINANSIJSKOG PLANA PRIHODA I IZDATAKA JU „SLUŽBA 

ZA ZAPOŠLJAVANJE ZENIČKO-DOBOJSKOG KANTONA“  

ZA 2024. GODINU 

 

 

1. OPĆE ODREDBE 

 

Član 1. 

Ovom Odlukom uređuje se struktura prihoda i primitaka te rashoda i izdataka Izmjena I dopuna Finansijskog plana 

prihoda i izdataka JU „Služba za zapošljavanje Zeničko-dobojskog kantona“ za 2024. godinu (u daljem tekstu: Finansijski 

plan) i njegovo izvršavanje, prioriteti plaćanja, kao i druga pitanja o izvršavanju Finansijskog plana.  

 

 

2. STRUKTURA PRIHODA I PRIMITAKA TE RASHODA I IZDATAKA  

 

Član 2. 

Finansijski plan se sastoji od: 

1. Računa prihoda,  

2. Računa rashoda i izdataka, 

3. Plana broja i strukture zaposlenih, 

4. Obrazloženja Finansijskog plana i  

5. Programa 

 

Član 3. 

Račun prihoda i rashoda sastoji se od:  

1. Prihoda:  

- Poreznih prihoda koji su utvrđeni zakonom, 

- Neporeznih prihoda,  

- Tekućih transfera i 

- Primitaka; 

2. Procjene viška prihoda nad rashodima i 

3. Rashoda:  

- Plaće, naknade i doprinosi za zaposlene, 

- Doprinosi poslodavca,  

- Izdaci za materijal i usluge, 

- Tekući transferi i drugi rashodi i  

- Kapitalni izdaci. 

3. IZVRŠAVANJE FINANSIJSKOG PLANA 

3.1. Korištenje sredstava Finansijskog plana 

 

Član 4.  

Sredstva utvrđena Finansijskim planom mogu se koristiti samo za namjene koje su utvrđene Finansijskim planom 

i prema dinamici utvrđenoj operativnim planovima.  

 

Član 5.  

Neutrošena sredstva po pojedinim stavkama rashoda iz mjesečnog operativnog plana prenose se na iste stavke u 

naredni mjesečni operativni plan izvršavanja Finansijskog plana.  

 

3.2. Dinamika izvršavanja 

 

Član 6.  

Finansijski plan će se izvršavati po slijedećoj dinamici: 

1. plaće, doprinosi, porezi i naknade zaposlenima, 

2. izdaci za materijal i usluge, 

3. tekući transferi za isplatu novčane naknade nezaposlenim licima, uplate doprinosa za zdravstveno osiguranje 

nezaposlenih lica, uplate doprinosa za penzijsko-invalidsko osiguranje nezaposlenih lica, 

4. drugi tekući rashodi – povrat više ili pogrešno uplaćenih doprinosa za osiguranje od nezaposlenosti, 

5. izdaci za nabavku stalnih sredstava, 

6. tekući transferi za mjere aktivne politike zapošljavanja i ostali transferi. 

 

3.3. Uplata prihoda i platne transakcije  

 

Član 7. 

Svi prikupljeni i naplaćeni javni prihodi koji pripadaju JU „Služba za zapošljavanje Zeničko-dobojskog kantona“ 

uplaćuju se na depozitni račun JU „Služba za zapošljavanje“. 

 

Obavljanje platnih transakcija vrši se preko transakcijskih računa.  

 

Potpisnici naloga platnih transakcija putem računa iz st. (1) i (2) ovog člana su: Direktor JU „Služba za 

zapošljavanje Zeničko-dobojskog kantona“ ili lice koje je Direktor ovlastio.  

 

3.4. Preraspodjela sredstava  

 

Član 8. 

U toku godine moguća je preraspodjela sredstava između odobrenih rashoda i izdataka utvrđenih Finansijskim 

planom, a najviše do 10% ukupno odobrenih rashoda i izdataka. 

Preraspodjelu sredstava iz stava 1. ovog člana odobrava Upravni odbor, uz suglasnost nadležnog ministarstva. 

 

3.5. Neplanirana namjenska sredstva 

 

Član 9. 

Uplaćene i/ili prenesene a manje planirane pomoći, donacije i prihodi za posebne namjene, kao i transferi za 

posebne namjene mogu se izvršavati iznad iznosa planiranih u Finansijskom planu a do visine uplaćenih, odnosno 

prenesenih sredstava odlukom Upravnog odbora. 

Upravni odbor može ovlastiti Direktora Službe da na osnovu pismenog dokaza o uplaćenom transferu ili donaciji 

i drugoj odgovarajućoj dokumentaciji može donositi pojedinačne odluke o namjenskom usmjeravanju transfera i donacija 

koji nisu planirani u Finansijskom planu, a na temelju kojih će se izvršiti povećanje kako na prihodovnoj, tako i na 

rashodovnoj strani na odgovarajućoj poziciji. 

 

3.6. Izvršavanje plaća, tekućih i kapitalnih izdataka 

 

Član 10. 

Sredstva za plaće i naknade zaposlenih isplaćivat će se u skladu sa Pravilnikom o radu i drugim propisima koji 

regulišu ovu oblast.  

 

Član 11. 

Sredstva za tekuće transfere za materijalno-socijalnu sigurnost nezaposlenih lica isplaćivat će se u skladu sa 

Zakonom o posredovanju u zapošljavanju i socijalnoj sigurnosti nezaposlenih osoba Federacije BiH. 

 

Sredstva za tekuće transfere za aktivnu politiku zapošljavanja isplaćivat će se u skladu sa Programom mjera za 

podsticaj zapošljavanja od strane finansijera. 

 

Član 12. 

Utrošak planiranih bruto plaća i naknada troškova zaposlenih, izdataka za materijal i usluge, tekućih transfera i 

kapitalnih izdataka izvršavat će se u skladu sa članom 4. ove Odluke. 

 

Član 13.  

Postupak nabavke robe, radova i usluga obavlja se u skladu sa Zakonom o javnim nabavkama Bosne i Hercegovine, 

kao i procedurama i postupcima propisanim podzakonskim aktima. 

 

3.7. Računovodstvo 

Član 14.  

JU „Služba za zapošljavanje Zeničko-dobojskog kantona“ je obavezna primjenjivati budžetsko računovodstvo i 

računovodstvene politike za budžetske korisnike. Prihodi i primici priznaju se samo u onom periodu kada su mjerljivi i 

raspoloživi, odnosno kada su uplaćeni, a rashodi i izdaci priznaju se u onom periodu kada je obaveza nastala za plaćanje. 

 

JU „Služba za zapošljavanje Zeničko-dobojskog kantona“ je dužna voditi pomoćne knjige propisane zakonima.  

 

4. FINANSIJSKO IZVJEŠTAVANJE 

Član 15.  

JU „Služba za zapošljavanje Zeničko-dobojskog kantona“ dostavlja svoje kvartalne izvještaje resornom 

ministarstvu, kantonalnom ministarstvu finansija, Federalnom ministarstvu finansija i Federalnom zavodu za 

zapošljavanje, za periode: od 1. januara do 31. marta, od 1. januara do 30. juna i od 1. januara do 30. septembra u roku 

od 20 dana po isteku obračunskog perioda, a za period od 1. januara do 31. decembra do 5. marta tekuće godine. 

 

Član 16. 

Godišnji izvještaji JU „Služba za zapošljavanje Zeničko-dobojskog kantona“, sastoje se od računovodstvenih 

izvještaja budžetskih korisnika i analize iskaza (tekstualnog dijela). 

 

JU „Služba za zapošljavanje Zeničko-dobojskog kantona“ svoje godišnje izvještaje: 1) Račun prihoda i rashoda; 

2) Bilans stanja; 3) Izvještaj o kapitalnim izdacima i finansiranju; 4) Posebne podatke o plaćama i o broju zaposlenih, 5) 

Izvještaj o obračunatoj i uplaćenoj naknadi za zaštitu od prirodnih i drugih nesreća (Obrazac ZS) i Statistički obrazac - 

Godišnji izvještaj o investicijama (obrazac INV-01), dostavlja Finansijsko-informatičkoj agenciji u dva primjerka 

najkasnije do 28. februara tekuće godine za prethodnu godinu.  

Član 17. 

JU „Služba za zapošljavanje Zeničko-dobojskog kantona“ dostavlja godišnji izvještaj o izvršavanju Finansijskog 

plana (tekstualni dio izvještaja) za prethodnu godinu do 5. marta tekuće godine nadležnim organima (resornom 

ministarstvu, kantonalnom ministarstvu finansija, Federalnom ministarstvu finansija i Federalnom zavodu za 

zapošljavanje).  

 

5. REVIZIJA I KONTROLA BUDŽETA 

Član 18.  

Praćenje i ocjenjivanje sistema internih kontrola u JU „Služba za zapošljavanje Zeničko-dobojskog kantona“ vrši 

Jedinica za internu reviziju u skladu sa propisima kojima se regulira oblast interne revizije. 

 

6. ZAVRŠNE ODREDBE 

Član 19. 

Ova Odluka stupa na snagu danom dobivanja saglasnosti Skupštine Zeničko-dobojskog kantona. 

 

 

 

Broj: 03-45-1-3505-2-2/24 

Datum: 29.10 2024. godine 

PREDSJEDNICA UPRAVNOG ODBORA 

 

Azra Skulić, bachelor građevine, s.r. 

________________________________________________________________________________________________ 

Na osnovu člana 27. Statuta JU Služba za zapošljavanje Zeničko-dobojskog kantona (Službene novine Zeničko-

dobojskog kantona, broj 07/24), Upravni odbor Službe za zapošljavanje Zeničko-dobojskog kantona, na 12. sjednici 

održanoj 29.10.2024. godine d o n o s i   

 

 

O D L U K U  

 

 

Član 1. 

Usvaja se Prijedlog Izmjena i dopuna Finansijskog plana JU Služba za zapošljavanje Zeničko-dobojskog kantona 

za 2024. godinu s Obrazloženjem u prilogu. 

 

Član 2. 

Prijedlog Izmjena i dopuna Finansijskog plana iz člana 1. ove odluke dostaviti resornom ministarstvu na daljnju 

proceduru u skladu sa Zakonom o budžetima. 

 

Član 3. 

Odluka stupa na snagu danom donošenja. 

 

 

 

 

Broj: 03-45-1-3505-2/24  

Datum: 29.10 2024. godine 

PREDSJEDNICA UPRAVNOG ODBORA 

 

Azra Skulić, bachelor građevine, s.r. 

 

................................................................................................................................ ............................................................... 

1101. 
 

Na osnovu člana 37. stav 1. tačka g) Ustava Zeničko-

dobojskog kantona i člana 27. Zakona o budžetima u 

Federaciji Bosne i Hercegovine („Službene novine 

Federacije Bosne i Hercegovine“, broj: 102/13, 09/14, 

13/14, 8/15, 91/15, 102/15, 104/16, 5/18, 11/19, 99/19 i 

25a/22), Skupština Zeničko-dobojskog kantona na 34. 

sjednici održanoj 16.12.2024. godine,  d o n o s i 

 

 

ODLUKU 

o davanju saglasnosti na Finansijski plan JU Služba za 

zapošljavanje Zeničko-dobojskog kantona za 2025. 

godinu sa Odlukom o izvršavanju Finansijskog plana 

prihoda i izdataka JU Služba za zapošljavanje 

Zeničko-dobojskog kantona za 2025. godinu 

 

 

Član 1. 

(Predmet) 

Daje se saglasnost na Finansijski plan JU Služba za 

zapošljavanje Zeničko-dobojskog kantona za 2025. godinu, 

sa Odlukom o izvršavanju Finansijskog plana prihoda i 

izdataka JU Služba za zapošljavanje Zeničko-dobojskog 

kantona za 2025. godinu. 

 

Član 2. 

(Stupanje na snagu) 

Odluka stupa na snagu narednog dana od dana 

objavljivanja u „Službenim novinama Zeničko-dobojskog 

kantona“. 

 

 

 

Broj: 01-11-20738/24                    PREDSJEDAVAJUĆI 

Datum, 16.12.2024. godine 

Zenica                                                Ćazim Huskić, s.r. 

.............................................................................................. 

1102. 

 

Na osnovu člana 27. Zakona o budžetima u Federaciji Bosne i Hercegovine (Službene novine FBiH, broj 102/13, 

9/14, 13/14, 8/15, 91/15, 102/15, 104/16, 5/18,11/19,99/19 i 25a/22), člana 27. i 59. Statuta JU Služba za zapošljavanje 

Zeničko-dobojskog kantona (Službene novine Zeničko-dobojskog kantona, broj 07/24) Upravni odbor JU Služba za 

zapošljavanje na 9. sjednici održanoj 29.08.2024. godine, donosi 

 

 

 

FINANSIJSKI PLAN 

JU Služba za zapošljavanje Zeničko–dobojskog kantona  

za 2025. godinu 
 

 

I Opći dio 

 

Član 1. 

(Sintetika raspoloživih sredstava i izdataka) 

 

Finansijskim planom JU Služba za zapošljavanje Zeničko-dobojskog kantona (u daljem tekstu: Služba za 

zapošljavanje) za 2025. godinu utvrđuju se raspoloživa sredstva i izdaci izvanbudžetskog Fonda za zapošljavanje 

Zeničko-dobojskog kantona, i to: 

 

1. PRIHODI  ...........................................................................................................  31.775.595 KM 

2. OSTALA SREDSTVA ................................................................................................. 6.664 KM 

3. RASPOLOŽIVA SREDSTVA (1+2) ................................................................. 31.782.259 KM 

4. IZDACI ................................................................................................................ 31.782.259 KM 

5. VIŠAK – MANJAK ............................................................................................................ 0 KM 

Član 3. 

(Plan radnika) 

Planom radnika predviđa se broj radnika za 2025. godinu i naredne dvije godine kako slijedi: 

  

PLANIRANI BROJ RADNIKA PREMA SISTEMATIZACIJI 

 

 

Organizacioni dio 

Planirano 

izvršenje 

2024. 

Plan za 2025. Plan za 2026. Plan za 2027. Indeksi 

1 2 3 4 5 6 7 8 9 10 11 12  

Ured direktora, 

jedinice i odjeljenja 
47 47 48 48 48 48 48 48 102,13 100 100  

Općinski biroi 67 67 67 67 67 67 67 67 100 100 100  

Ukupno 114 114 115 115 115 115 115 115 100,88 100 100  

Član 4. 

(Plan nabavke stalne imovine) 

Nabavka stalne imovine utvrđuje se kako slijedi: 

Opis 

Planirano 

izvršenje 

2024. 

Plan 2025. Plan 2026. Plan 2027. 

Nabavka zgrada 200.000 200.000 200.000 200.000 

Namještaj  14.638 11.600 11.832 12.069 

Kompjuterska oprema 132.600 157.600 160.752 163.967 

Oprema za prenos podataka i glasa 7.155 7.155 7.298 7.444 

Ostale kancelarijske mašine  10.000 11.600 11.600 11.600 

Motorna vozila 0 80.000 0 0 

Licence za korištenje zemljišta, patenata itd. 0 10.000 10.200 10.404 

Ostala stalna sredstva u obliku prava 102 104 106 108 

Rekonstrukcija i investiciono održavanje 61.200 64.260 65.545 66.856 

Ostala rekonstrukcija i poboljšanja 21.481 22.555 23.006 23.466 

Ukupno 447.176 564.874 490.339 495.914 

 

II Posebni dio 

Član 5.  

(Tekuća rezerva) 

(1) U tekuću rezervu Službe za zapošljavanje izdvaja se do 3% budžetskih prihoda bez namjenskih prihoda, vlastitih 

prihoda i bez primitaka.  

 

(2) Sredstva tekuće rezerve koristit će se za potrebe koje nisu predviđene Finansijskim planom ili su predviđene u 

nedovoljnom iznosu. 

 

Član 6. 

(Propisi koji omogućavaju provedbu plana) 

(1) Izrada, donošenje i izvršavanje Finansijskog plana vrši se u skladu sa Zakonom budžetima u Federaciji Bosne i 

Hercegovine (Službene novine FBiH, broj: 102/13, 9/14, 13/14, 8/15, 91/15, 102/15, 104/16, 5/18,11/19, 99/19 i 

25a/22). 

 

(2) Sredstva za osiguranje od nezaposlenosti ostvaruju se uplatom doprinosa za osiguranje od nezaposlenosti u skladu 

sa Zakonom o doprinosima (Službene novine FBiH, broj: 35/98, 54/00, 16/01, 37/01, 1/02, 17/06, 14/08, 91/15, 

104/16, 34/18, 99/19, 4/21 i 6/23) i Zakonom o posredovanju u zapošljavanju i socijalnoj sigurnosti nezaposlenih 

osoba (Službene novine FBiH, broj: 41/01, 22/05 i 09/08). 

 

Član 7. 

(Izvršavanje plana) 

(1) Služba za zapošljavanje Zeničko-dobojskog kantona provodi izvršavanje ovog Plana. 

 

(2) Direktor Službe za zapošljavanje odgovoran je za izvršavanje Finansijskog plana u skladu sa važećim propisima. 

 

(3) Direktor Službe za zapošljavanje pratit će ostvarivanje ovog Finansijskog plana, preduzimati mjere za njegovo 

izvršavanje i predlagati, prema potrebi, njegove izmjene i dopune. 

Član 8. 

(Raspored sredstava) 

(1) Planirana sredstva utvrđena ovim Finansijskim planom, raspoređivat će se prema namjenama srazmjerno ostvarenim 

prihodima u periodu u kojem se raspoređuju. 

 

(2) Sredstva doprinosa za osiguranje od nezaposlenosti koriste se za pokrivanje administrativnih troškova Službe za 

zapošljavanje i izdataka za materijalnu i socijalnu sigurnost nezaposlenih osoba u skladu sa stavom 3. člana 47. i sa 

članom 48. Zakona o posredovanju u zapošljavanju i socijalnoj sigurnosti nezaposlenih osoba.  

 

(3) U toku godine moguća je preraspodjela sredstava između odobrenih rashoda i izdataka utvrđenih Finansijskim 

planom, a najviše do 10% ukupno odobrenih rashoda i izdataka. Preraspodjelu sredstava odobrava Upravni odbor, 

uz suglasnost nadležnog ministarstva.  

 

Član 9. 

(Neplanirana namjenska sredstva) 

(1) Uplaćene i/ili prenesene a manje planirane pomoći, donacije i prihodi za posebne namjene, kao i transferi za posebne 

namjene mogu se izvršavati iznad iznosa planiranih u Finansijskom planu a do visine uplaćenih, odnosno prenesenih 

sredstava odlukom Upravnog odbora. 

 

(2) Upravni odbor može ovlastiti Direktora Službe da na osnovu pismenog dokaza o uplaćenom transferu ili donaciji i 

drugoj odgovarajućoj dokumentaciji može donositi pojedinačne odluke o namjenskom usmjeravanju transfera i 

donacija koji nisu planirani u Finansijskom planu, a na temelju kojih će se izvršiti povećanje kako na prihodovnoj, 

tako i na rashodovnoj strani na odgovarajućoj poziciji. 

 

Član 10. 

(Stupanje na snagu) 

Finansijski plan stupa na snagu danom donošenja Odluke Skupštine Zeničko-dobojskog kantona o davanju 

saglasnosti, a isti će se primjenjivati od 01. januara 2025. godine. 

 

Član 11. 

(Objavljivanje) 

Ovaj Finansijski plan objaviti će se u Službenim novinama Zeničko-dobojskog kantona. 

 

 

 

Broj: 03-45-1-2907-3-1/24  

Datum: 29.08 2024. godine 

PREDSJEDNICA UPRAVNOG ODBORA 

 

Azra Skulić, bachelor građevine, s.r. 

________________________________________________________________________________________________ 

OBRAZLOŽENJE 

uz Finansijski plan Službe za zapošljavanje  

Zeničko-dobojskog kantona za 2025. godinu 

 

UVOD 

 

Pravni osnov donošenja Finansijskog plana izvanbudžetskog Fonda za zapošljavanje za 2025. godinu sadržan je u 

članu 37. tačka 1. Ustava Zeničko-dobojskog kantona (Službene novine FBiH, broj: 7/96 i Službene novine Zeničko-

dobojskog kantona, broj: 01/96 i 10/00), odredbi čl. 9. do 24. Zakona o budžetima u Federaciji Bosne i Hercegovine 

(Službene novine FBiH, broj: 102/13, 9/14, 13/14, 8/15, 91/15, 102/15, 104/16, 5/18,11/19, 99/19 i 25a/22) i člana 51. 

Zakona o posredovanju u zapošljavanju i socijalnoj sigurnosti nezaposlenih osoba (Službene novine FBiH, broj: 41/01, 

22/05 i 09/08). 

Članom 51. Zakona o posredovanju u zapošljavanju i socijalnoj sigurnosti nezaposlenih osoba predviđeno je da 

Služba izrađuje i dostavlja finansijske planove, na način i po postupku predviđenim Zakonom o budžetima, odnosno da 

ih podnosi Federalnom zavodu za zapošljavanje. Objedinjene finansijske planove Federalni zavod za zapošljavanje 

podnosi nadležnom Federalnom ministarstvu. 

Za izradu plana Službe za zapošljavanje veoma je bitna procjena privrednog razvoja, razvoja socijalnog sektora, 

makroekonomskih indikatora i prognoza prihoda i rashoda za budžetsku i naredne dvije godine u Zeničko-dobojskom 

kantonu. Osnovni dokumenti na osnovu kojih se izrađuju finansijski planovi izvanbudžetskih fondova su: sadržaj 

Finansijskog plana, kojeg propisuje Federalni ministar finansija, akt o načinu i elementima izrade prijedloga Finansijskog 

plana, kojeg je dužan uputiti ministar finansija, kao i Smjernice ekonomske i fiskalne politike Zeničko-dobojskog kantona 

za period 2025-2027. godine . 

U momentu izrade Finansijskog plana za 2025. godinu, Službi nije poznat Finansijski plan Federalnog zavoda za 

zapošljavanje.  

U skladu sa Zakonom o posredovanju u zapošljavanju i socijalnoj sigurnosti nezaposlenih osoba u Finansijskom 

planu za 2025. godinu planirana su sredstva za:  

- administrativne troškove (materijalne troškove i plaću),  

- tekuće transfere i druge tekuće rashode, odnosno sredstva za ostvarivanje materijalne i socijalne sigurnosti 

nezaposlenih osoba (novčana naknada iz osnova privremene nezaposlenosti, doprinosi za zdravstveno i 

penzijsko-invalidsko osiguranje nezaposlenih lica) i 

- subvencije javnim i privatnim preduzećima i poduzetnicima, odnosno aktivne mjere zapošljavanja.  

Planirano je da se navedeni izdaci finansiraju iz raspoloživih sredstava. 

 

Osnov za izradu Finansijskog plana za 2025. godinu je procjena izvršenja za 2024. godinu, mjesečni operativni 

planovi i procjene povećanja cijena određenih usluga, materijala i opreme, te zakonskih akata koji regulišu oblast 

zapošljavanja i finansiranja pojedinih aktivnosti iz domena rada Službe za zapošljavanje, te promjene ostalih zakonskih 

propisa i akata. 

1 - RASPOLOŽIVA SREDSTVA 

 

Raspoloživa sredstva za zadovoljavanje potreba iz domena zapošljavanja, te za rad Službe za zapošljavanje u 2025. 

godini i naredne dvije, sastojat će se od prihoda i ostalih sredstava. Planirana struktura raspoloživih sredstava je slijedeća: 

Opis Iznos KM % učešća 

I-Raspoloživa sredstva (II+III) 31.782.259 100,00 

II-Prihodi 31.775.595 99,98 

Doprinosi za osiguranje od nezaposlenosti 26.597.223 83,69 

Sredstva za volontere radi osiguranja za slučaj povrede na radu ili 

profesionalne bolesti 
30.076 0,09 

Neporezni prihodi 191.205 0,60 

Tekući transferi 4.957.091 15,60 

III-Ostala sredstva 6.664 0,02 

Primljene otplate datih zajmova 6.664 0,02 

 

1.1. Prihodi 

 

Prihodi Službe za zapošljavanje sastoje se iz doprinosa za socijalnu zaštitu, neporeznih prihoda i tekućih transfera. 

Prve dvije vrste prihoda predstavljaju redovne prihode. 

Redovni prihodi osiguravaju se iz slijedećih izvora: 

- doprinosa za osiguranje od nezaposlenosti koje uplaćuju poslodavac i radnik u skladu sa Zakonom o doprinosima 

(Službene novine FBiH, broj: 35/98, 54/00, 16/01, 37/01, 1/02, 17/06, 14/08, 91/15, 104/16, 34/18, 99/19, 4/21 

i 6/23) i koji se usmjeravaju Federalnom zavodu za zapošljavanje u visini od 30%, a Službi za zapošljavanje u 

visini od 70% i 

- neporeznih prihoda, koji obuhvataju prihode od iznajmljivanja poslovnih prostora i ostale materijalne imovine, 

prihode od kamata za depozite u banci, ostale prihode od imovine, prihode od kamata za date kredite za 

zapošljavanje, prihode od pružanja usluga građanima (radne dozvole), ostale povrate i ostale neplanirane uplate. 

 

1.1.1. Prihodi od poreza 

 

Prihodi od poreza sastoje se od doprinosa za osiguranje od nezaposlenosti i sredstava za volontere radi osiguranja 

za slučaj povrede na radu ili profesionalne bolesti. 

a) Doprinosi za osiguranje od nezaposlenosti su osnovni i stalni izvor prihoda. Osnov za njihov obračun i uplatu 

su plaće radnika iz radnog odnosa. Doprinosi iz plaće na teret radnika iznose 1,5%, a doprinosi na plaću na 

teret poslodavca iznose 0,5%. Visina prihoda planirana je na bazi kretanja broja zaposlenih u Kantonu i 

naplativosti doprinosa. Planom je predviđeno da se u 2025. godini prikupi 26.597.223 KM doprinosa za 

osiguranje od nezaposlenosti. 

b) Planirani prihod po osnovu osiguranja pripravnika i volontera za slučaj povrede na radu ili profesionalne bolesti 

je 30.076 KM. Ovi prihodi su planirani na osnovu ostvarenja prethodne godine, a odnose na zdravstveno 

osiguranje volontera koje je poslodavci još uvijek uplaćuju nadležnoj službi za zapošljavanje prema Zakonu o 

radu, iako je isti bio u primjeni do 20.08.2015. godine (Službene novine Federacije BiH, broj: 43/99 i 32/00). 

 

1.1.2. Neporezni prihodi 

 

Neporezni prihodi imaju neznatno učešće u ukupnom prihodu Službe za zapošljavanje. Po osnovu neporeznih 

prihoda u 2025. godini planira se prikupiti 191.205 KM. Sredstva će se utrošiti za pokrivanje administrativnih troškova 

Službe i izdataka za nezaposlene osobe. 

a) Prihodi od iznajmljivanja poslovnih prostora i ostale materijalne imovine odnose se na zakupnine po osnovu 

izdavanja stana u Zenici. Po ovom osnovu planira se prikupiti 1.934 KM. 

b) Prihodi od kamata za depozite u banci odnose se na sredstva koja se namjeravaju naplatiti na ime kamata na 

sredstva po viđenju na računima Službe za zapošljavanje. Po ovom osnovu planira se prikupiti 12 KM. 

c) Prihodi od kamata za date kredite za zapošljavanje odnose se na ranije plasirane kredite za poticaj 

zapošljavanja. Visina kamatne stope na plasirane dugoročne kredite je 4%. Po ovom osnovu planira se prikupiti 

574 KM. 

d) Prihodi od pružanja usluga građanima prikupljaju se na osnovu procedure izdavanja radnih dozvola strancima, 

koju je donio Federalni zavod za zapošljavanje. Služba za zapošljavanje naplaćuje administrativne troškove za 

izdavanje radnih dozvola u visini od 100 KM po jednoj dozvoli. Planira se ostvariti prihod po ovom osnovu u 

iznosu od 42.343 KM. 

e) Ostali povrati odnose se na više uplaćene tekuće transfere pojedincima (novčane naknade). U toku 2025. godine 

namjerava se prikupiti prihod po ovom osnovu u iznosu od 144.970 KM. 

f) Po osnovu uplata za prekoračenje troškova PTT usluga, u 2025. godini planira se prikupiti prihod u iznosu od 

115 KM. 

g) Po osnovu uplata refundacija bolovanja iz ranijih godina, u 2025. godini planira se prikupiti prihod u iznosu 

od 413 KM. 

h) Uplate po raznim drugim osnovama (refundacija za parnične postupke-takse, i sl.) planirane su u iznosu od 844 

KM.  

 

1.1.3. Tekući transferi 

 

Tekući transferi su bespovratna novčana sredstva koja se povremeno dodjeljuju Službi za zapošljavanje. Planira 

se da će izvori tekućih transfera biti: Budžet Zeničko-dobojskog kantona za sufinansiranje samozapošljavanja i 

zapošljavanja pripravnika, te Federalni zavod za zapošljavanje za nastavak finansiranja programa zapošljavanja i za 

nedostajuća sredstva za materijalnu i socijalnu sigurnost nezaposlenih osoba. Planirani tekući transferi u 2025. godini 

iznose 4.957.091 KM. Tekuće transfere za 2025. godinu Služba je planirala na osnovu iskustava iz prethodnih godina. 

a) Tekući transferi iz Budžeta Zeničko-dobojskog kantona u ukupnom iznosu od 852.500 KM koristit će se za 

sufinansiranje poticaja zapošljavanja iz ranijih godina, kao i za nove programe zapošljavanja. 

b) Tekući transferi Federalnog zavoda za zapošljavanje iznose 4.104.591 KM, i odnose se na: 

- nedostajuća sredstva za materijalnu i socijalnu sigurnost nezaposlenih osoba u iznosu od 3.932.091 KM,  

- sufinansiranje poticaja zapošljavanja iz ranijih godina u iznosu 172.500 KM . 

 

1.2. Ostala sredstva 
 

Ostala sredstva odnose se na primljene otplate datih kredita za poticaj zapošljavanja. Planom je predviđeno da se 

u toku 2025. godine po ovom osnovu prikupi 6.664 KM. 

 

2 – RASHODI I IZDACI 

 

Raspoloživa sredstva Službe za zapošljavanje koriste se za: 

- pokrivanje administrativnih troškova u skladu sa Zakonom o posredovanju u zapošljavanju i socijalnoj sigurnosti 

nezaposlenih osoba (Sl. novine FBiH broj: 41/01, 22/05, 9/08), 

- tekuće transfere i druge tekuće rashode (materijalnu sigurnost nezaposlenih osoba - novčanu naknadu; socijalnu 

sigurnost nezaposlenih osoba u vidu zdravstvenog osiguranja i penzijsko-invalidskog osiguranja; subvencije 

javnim i privatnim preduzećima i poduzetnicima – aktivna politika zapošljavanja) i  

- kapitalne izdatke. 



Broj 25 – strana 2414          „SLUŽBENE NOVINE ZENIČKO-DOBOJSKOG KANTONA“         ponedjeljak, 23.12.2024. 

Struktura planiranih rashoda i izdataka za 2025. godinu (31.782.259 KM) je slijedeća: bruto plaće, naknade i 

doprinosi poslodavca 7.681.871 KM ili 24,17%; materijal, sitan inventar i usluge 959.800 KM ili 3,02%; tekući transferi 

i drugi tekući rashodi 22.375.714 KM ili 70,40%; kapitalni izdaci 564.874 KM ili 1,78% i rezerve 200.000 KM ili 0,63%. 

 

2.1. Administrativni troškovi  

 

Administrativni troškovi Službe sastoje se od izdataka za radnike i izdataka za materijal, sitan inventar i usluge. 

 

Služba za zapošljavanje primjenjuje Federalni propis Zakon o posredovanju u zapošljavanju i socijalnoj sigurnosti 

nezaposlenih osoba (Sl. novine FBiH broj: 41/01, 22/05, 9/08) kojim je utvrđeno finansiranje administrativnih troškova i 

ostvarenje materijalne i socijalne sigurnosti nezaposlenih osoba. 

 

2.1.1. Izdaci za radnike 

 

Izdaci za radnike Službe za zapošljavanje obuhvataju bruto plaće, naknade troškova radnika i doprinose 

poslodavaca. 

 

2.1.1.1. Plan radnika 

 

Plan radnika je osnov za utvrđivanje sredstava za plaće i naknade radnika. Plan radnika obuhvata planirani broj 

radnih mjesta. Iznos sredstava za plaće i naknade ovisi od broja radnika i njihove kvalifikacione strukture sukladno 

Pravilniku o radu Službe. Prema Pravilniku o radu Službe planirano je 114 radnika. 

 

2.1.1.2. Bruto plaće 

 

Bruto plaća radnika sastoji se od neto plaće i doprinosa na teret radnika. Neto plaća obuhvaća osnovnu plaću, 

dodatke na plaću (radni staž, noćni rad, rad praznikom...), naknade plaća za radne dane koje radnik nije radio (godišnji 

odmor, državni praznik, plaćeno odsustvo, bolovanje...) i porez na dohodak. 

 

Najniža plaća u Službi za zapošljavanje iznosi 60% prosječne plaće ostvarene u Federaciji BiH. Prosječna plaća u 

FBiH služi kao osnov za obračun plaće radnika Službe. Promjenom prosječne plaće u FBiH mijenjaju se i plaće u Službi 

za zapošljavanje. Ovom treba dodati da se plaće radnika Službe za zapošljavanje povećavaju svake godine za 0,6% po 

osnovu minulog rada. Koeficijenti složenosti poslova, koji služe za obračun plaće, utvrđeni su Pravilnikom o radu Službe. 

 

Iznos sredstava za plaće u 2025. godini planiran je tako što je uzet u obzir planirani broj radnika u 2025. godini i 

procjena izvršenja za 2024. godinu, očekivani troškovi njihovih plaća, povećanje plaća po osnovu rasta prosječnih plaća 

u FBiH, te povećanje plaća po osnovu rasta najniže plaće u Službi i minulog rada. Ukupno planirana sredstva za bruto 

plaće iznose 6.046.337 KM.  

 

2.1.1.3. Naknade troškova zaposlenih 

 

Naknade troškova zaposlenih predstavljaju druga (dodatna) lična primanja kao što su: topli obrok, novčana pomoć 

u slučaju smrti, teže invalidnosti ili teškog oboljenja, otpremnine prilikom odlaska u penziju, regres za godišnji odmor, 

troškovi prevoza na posao i sa posla i sl. Planirana sredstva iznose 967.460 KM.  

 

2.1.1.4. Doprinosi poslodavca 

 

Doprinosi na teret poslodavca planirani su primjenom propisanih stopa na planiranu bruto plaću i iznose 668.074 

KM. Visina ovog doprinosa direktno je ovisna od visine bruto plaće.  

2.1.2. Izdaci za materijal, sitan inventar i usluge 

 

Izdatke za materijal, sitan inventar i usluge čine: putni troškovi (dnevnice, smještaj, prevoz), izdaci za energiju, 

komunikaciju i komunalne usluge, nabavku materijala i sitnog inventara, usluge prevoza i gorivo, unajmljivanje imovine, 

opreme i nematerijalne imovine, tekuće održavanje, osiguranje, bankarske usluge i usluge platnog prometa, ugovorene i 

druge posebne usluge. 

 

Izdaci za materijal, sitan inventar i usluge planirani su uzimajući u obzir procjenu izvršenja za 2025. godinu i 

očekivanu promjenu cijena na tržištu. Planirana sredstva iznose 959.800 KM. 

a) Putni troškovi za 2025. godinu obuhvataju troškove za dnevnice, smještaj, prevoz i ostale izdatke na službenom 

putovanju. Planirana su službena putovanja na seminare, prezentacije i sastanke koji se organizuju van mjesta 

sjedišta, prisustvovanje seminarima za obuku savjetodavaca u biroima za zapošljavanje u skladu sa zahtjevima 

međunarodnih standarda. Sredstva za ove namjene planirana su u iznosu od 22.834 KM. 

b) Planirani izdaci za energiju obuhvataju izdatke za električnu energiju, centralno grijanje i troškove plina za sve 

organizacione dijelove Službe za zapošljavanje i iznose  101.768 KM. 

c) Izdaci za komunikacije i komunalne usluge obuhvataju troškove vode i kanalizacije, PTT usluga (trošak 

telefona, mobitela, telefaksa), odvoza smeća, troškove za poštanske pošiljke i druge komunalne usluge. 

Planirana sredstva iznose 190.961 KM. 

d) Izdaci za nabavku materijala i sitnog inventara odnose se na troškove kancelarijskog materijala, materijala i 

sredstava za čišćenje i održavanje higijene, troškove HTZ opreme i sitnog inventara i iznose 155.366 KM. 

e) Izdaci za usluge prijevoza i goriva odnose se na sredstva za prijevoz, utrošak goriva, te troškove registracije za 

službeno vozilo. Planirana sredstva iznose 11.699 KM. 

f) Unajmljivanje imovine, opreme i nematerijalne opreme odnosi se na unajmljivanje poslovnog prostora za 

potrebe arhive, uz plaćanje mjesečne najamnine, te iznose 10.000 KM. 

g) Izdaci za tekuće održavanje odnose se na održavanje poslovnih prostora, opreme i vozila. Planirana sredstva 

iznose 70.319 KM. 

h) Izdaci osiguranja, bankarskih usluga i usluga platnog prometa odnose se na osiguranje imovine, osiguranje 

vozila, kolektivno osiguranje radnika, izdatke za bankarske usluge i izdaci za platni promet. Planirana sredstva 

iznose 22.880 KM. 

i) Ugovorene i druge posebne usluge obuhvataju: usluge štampanja, usluge javnog informisanja (oglasi za javne 

nabavke i aktivnu politiku zapošljavanja i drugi oglasi), usluge reprezentacije, isplate za rad Upravnog i 

Nadzornog odbora, usluge pretplate za stručnu literaturu, stručno obrazovanje kadrova, polaganje stručnih 

ispita, medicinske usluge, troškove za administrativne i sudske takse, usluge informatičke komunikacije, 

troškove zateznih kamata i troškove spora. Planirana sredstva za ugovorene i druge posebne usluge iznose 

373.973 KM. 

 

2.2. Tekući transferi i drugi tekući rashodi 

 

Jedna od ključnih funkcija Službe za zapošljavanje je ostvarivanje materijalne i socijalne sigurnosti nezaposlenih 

osoba. Ova funkcija utvrđena je Zakonom o posredovanju u zapošljavanju i socijalnoj sigurnosti nezaposlenih osoba u 

Federaciji BiH. 

 

Nezaposlene osobe po prestanku radnog odnosa u skladu sa navedenim Zakonom i drugim propisima osiguravaju 

se na novčanu naknadu, zdravstveno osiguranje i penzijsko-invalidsko osiguranje. 

Tekući transferi i drugi tekući rashodi odnose se na: 

- materijalnu sigurnost nezaposlenih osoba, 

- socijalnu sigurnost nezaposlenih osoba, 

- subvencije javnim i privatnim preduzećima i poduzetnicima, 

- povrat više ili pogrešno uplaćenih sredstava doprinosa za osiguranje od nezaposlenosti i  

- izvršenje sudskih presuda po osnovi neisplaćenih plaća.  

 

2.2.1. Materijalna sigurnost  

 

Pod materijalnom sigurnošću podrazumijeva se novčana naknada koju primaju nezaposlene osobe prema Zakonu 

o posredovanju u zapošljavanju i socijalnoj sigurnosti nezaposlenih osoba. Izvori finansiranja utvrđeni su pomenutim 

Zakonom, a to su sredstva doprinosa za osiguranje od nezaposlenosti. Planirana su sredstva u iznosu od 14.854.592 KM. 

 

Novčane naknade, na osnovu člana 35. Zakona o posredovanju u zapošljavanju i socijalnoj sigurnosti nezaposlenih 

osoba (Službene novine FBiH, broj: 41/01, 22/05 i 09/08) i člana 42. Pravilnika o materijalnoj i socijalnoj sigurnosti 

nezaposlenih osoba Službe, primaju nezaposlene osobe koje u trenutku prestanka radnog odnosa imaju uplaćene 

doprinose osam mjeseci neprekidno ili osam mjeseci sa prekidima u posljednjih 18 mjeseci. 

 

Visina novčane naknade iznosi 40% prosječne neto plaće isplaćene u Federaciji u posljednja tri mjeseca prije 

prestanka radnog odnosa nezaposlene osobe, a koju objavljuje Federalni zavod za statistiku. Visina novčane naknade za 

jedan mjesec trenutno iznosi 544 KM. Novčana naknada isplaćuje se nezaposlenoj osobi od 3 (tri) do 24 (dvadeset i četiri) 

mjeseca ovisno od dužine njenog radnog staža. 

 

Planirana sredstva za novčanu naknadu u 2025. godini su povećana jer je došlo do povećanja prosječne plaće u 

FBiH. 

 

2.2.2. Socijalna sigurnost 

 

Služba za zapošljavanje osigurava socijalnu sigurnost nezaposlenih osoba uplatom doprinosa za zdravstveno i 

penzijsko-invalidsko osiguranje. 

 

Zdravstveno osiguranje nezaposlenim osobama osigurava se u skladu sa propisima o zdravstvenom osiguranju. 

 

Penzijsko i invalidsko osiguranje osigurava se nezaposlenoj osobi kojoj nedostaju do tri godine penzijskog staža 

do sticanja uslova za starosnu penziju, u skladu sa propisima o penzijsko-invalidskom osiguranju. 

 

2.2.2.1. Zdravstveno osiguranje 

 

Zdravstveno osiguranje nezaposlenih osoba, Služba osigurava uplatom doprinosa za zdravstveno osiguranje 

nazaposlenih osoba u skladu sa Odlukom o osnovicama i stopama doprinosa za obavezno zdravstveno osiguranje u ZE-

DO kantonu (Sl. novine ZDK 04/06, 12/13 i 14/13).  

 

Iznos sredstava doprinosa za zdravstveno osiguranje dijeli se na dva dijela i to: 89,80% uplaćuje se na račun 

Zavoda zdravstvenog osiguranja Zeničko-dobojskog kantona, a 10,20% na račun Federalnog zavoda zdravstvenog 

osiguranja i reosiguranja–Fond solidarnosti Sarajevo. Uplata doprinosa vrši se mjesečno na osnovu usuglašenog broja 

prijavljenih osiguranika u prethodnom mjesecu. 

 

Planom za 2025. godinu predviđeno je da će se na ime doprinosa za zdravstveno osiguranje nezaposlenih osoba 

utrošiti 5.507.220 KM. 

2.2.2.2. Penzijsko-invalidsko osiguranje  

 

Penzijsko i invalidsko osiguranje nezaposlenih osoba osigurava se po osnovu člana 31. Zakona o posredovanju u 

zapošljavanju i socijalnoj sigurnosti nezaposlenih osoba.  

 

Po osnovu člana 31. Zakona o posredovanju u zapošljavanju penzijsko i invalidsko osiguranje osigurava se 

nezaposlenoj osobi kojoj nedostaje do tri godine penzijskog staža do sticanja uslova za starosnu penziju, u skladu sa 

propisima o penzijskom i invalidskom osiguranju.  

 

Služba mora imati obezbjeđena sredstva kako bi mogla izvršiti uplatu za periode utvrđene pravom na penzijsko 

osiguranje za nezaposlene osobe. Za ove namjene planirano je utrošiti 906.981 KM. 

 

2.2.3. Subvencije javnim i privatnim preduzećima i poduzetnicima 

 

Realizacija ranije započetih programa nastavit će se i u 2025. godini. Subvencije javnim i privatnim preduzećima 

i poduzetnicima vršit će se iz tekućih transfera za zapošljavanje. Izvori tekućih transfera za finansiranje zapošljavanja su:  

a) Budžet Zeničko-dobojskog kantona za: nastavak Projekta sufinansiranja zapošljavanja djece šehida i poginulih 

boraca u iznosu od 172.500 KM, te nastavak starog i početak novog poticaja aktivnih mjera zapošljavanja-

Posao za sve 680.000 KM; 

b) Od Federalnog zavoda za zapošljavanje planirani transfer se odnosi na nastavak Projekta sufinansiranja 

zapošljavanja djece šehida i poginulih boraca u iznosu od 172.500 KM. 

 

Planirana sredstva za subvencije javnim i privatnim preduzećima i poduzetnicima u toku 2025. godine iznose 

1.025.000 KM. 

 

Ukoliko ne dođe do potpune realizacije po navedenim programima, Služba za zapošljavanje će se obratiti 

finansijerima radi pribavljanja saglasnosti za preusmjeravanje sredstava u druge svrhe prema ukazanoj potrebi. 

 

2.2.4. Drugi tekući rashodi 

 

Planirana sredstva za povrat više ili pogrešno uplaćenih sredstava doprinosa za osiguranje od nezaposlenosti u 

Finansijskom planu za 2025. godinu iznose 29.573 KM, a za Izvršenje sudskih presuda po osnovi neisplaćenih plaća 

49.980 KM. 

 

2.2.5. Kapitalni izdaci 

 

Planirana sredstva za kapitalne izdatke u Finansijskom planu za 2025. godinu iznose 564.874 KM. Detaljniji 

pregled nabavke kapitalne imovine dat je u dijelu 4 Obrazloženja. 

 

2.2.6. Tekuće rezerve 

 

Namjena sredstava tekućih rezervi jeste finansiranje potreba koje nisu predviđene Finansijskim planom ili su 

predviđene u nedovoljnom iznosu. Finansijskim planom za 2025. godinu su predviđena sredstva za rezerve u iznosu od 

200.000 KM. 

3 - PLAN BROJA RADNIH MJESTA 

 

Plan broja radnih mjesta prema Pravilniku o radu Službe, te broj izvršilaca po godinama dati su u slijedećoj tabeli: 

Organizacioni dio 

1 2 3 4 5 6 7 8 9 10 11 12  

Ured direktora, 

jedinice i odjeljenja 
47 47 48 48 48 48 48 48 102,13 100 100  

Općinski biroi 67 67 67 67 67 67 67 67 100 100 100  

Ukupno 114 114 115 115 115 115 115 115 100,88 100 100  

 

4 - PLAN NABAVKE STALNIH SREDSTAVA 

 

Finansijskim planom za 2025. godinu predviđena je nabavka građevina u iznosu 200.000 KM i opreme u iznosu 

od 267.955 KM. Ovim sredstvima bi se obezbijedila nabavka namještaja (11.600 KM), kompjuterske opreme (157.600 

KM), opreme za prenos podataka i glasa (7.155 KM), nabavku ostalih kancelarijskih mašina (11.600 KM), te nabavku 

novog motornog vozila (80.000 KM). Također, planirana su sredstva u iznosu od 10.104 KM za nabavku stalnih sredstava 

u obliku prava (10.000 KM za licence za korištenje zemljišta, patenata i sl., i 104 KM za ostala stalna sredstva u obliku 

prava), te 86.815 KM za rekonstrukciju i investiciono održavanje u biroima rada Službe (64.260 KM za rekonstrukciju 

zgrada i 22.555 KM za ostale rekonstrukcije i poboljšanja). 

 

5 – PROGRAMI 

 

Programi Službe za zapošljavanje razvrstani su kako slijedi: 

- materijalno-socijalna sigurnost nezaposlenih osoba, 

- finansiranje zapošljavanja i  

- ekonomski, pravni i opšti poslovi. 

 

Za svaki program Planom su predloženi odgovarajući izvori finansiranja. 

 

5.1. Materijalno-socijalna sigurnost nezaposlenih osoba 

 

U okviru ovog programa, a u skladu sa Zakonom o posredovanju u zapošljavanju i socijalnoj sigurnosti 

nezaposlenih lica Federacije BiH, nezaposlenim osobama, koja na to ostvaruju pravo po osnovu Zakona, vršit će se 

isplate:  

- novčane naknade osobama koje ostaju bez zaposlenja,  

- doprinosa za zdravstveno osiguranje za osobe koje to pravo ostvare i  

- uplata doprinosa za penzijsko i invalidsko osiguranje za osobe kojima nedostaje do tri godine staža osiguranja 

do sticanja uslova za starosnu penziju.  

 

Pregled rashoda po ovom programu dat je u slijedećoj tabeli: 

Rashodi  

Planirano 

izvršenje 

2024. 

Plan 2025. Plan 2026. Plan 2027. 

Novčane naknade nezaposlenim osobama 12.535.521 14.854.592 15.300.230 15.759.237 

Doprinos za zdravstveno osiguranje za nezaposlene 5.006.564 5.507.220 5.617.364 5.729.711 

Ostale isplate pojedincima iz materijalno socijalne 

sigurnosti nezaposlenih osoba (PIO) 
743.427 906.981 925.121 943.623 

Ukupno 18.285.512 21.268.793 21.842.715 22.432.571 

 

5.2. Finansiranje zapošljavanja 

 

Finansiranje zapošljavanja obuhvata mjere za podsticanje i održavanje više stope zaposlenosti i poboljšanje 

strukture zaposlenih u Zeničko-dobojskom kantonu. U 2025. godini realizovat će se programi iz ranijih godina, kao i 

programi za 2025. godinu koje finansiraju Federalni zavod za zapošljavanje i Zeničko-dobojski kanton.  

 

Pregled rashoda po ovom programu dat je u slijedećoj tabeli: 

Rashodi  

Planirano 

izvršenje 

2024. 

Plan 2025. Plan 2026. Plan 2027. 

 

Subvencije javnim preduzećima  504.000 215.000 0 0  

Subvencije privatnim preduzećima i 

poduzetnicima 
337.000 810.000 0 0  

Ukupno 841.000 1.025.000 0 0  

 

5.3. Ekonomski, pravni i opći poslovi 

 

U okviru ovog programa aktivnosti vrši se realizacija svih mjera i aktivnosti usmjerenih na kvalitetan rad Službe za 

zapošljavanje i omogućavanje njenog efikasnog funkcionisanja i izvršavanje postavljenih zadataka i obaveza. 

Pregled rashoda i izdataka po ovom programu dat je u slijedećoj tabeli: 

Rashodi i izdaci 

Planirano 

izvršenje 

2024. 

Plan 2025. Plan 2026. Plan 2027. 

Plaće i naknade troškova radnika 6.281.339 7.013.797 7.426.453 7.858.940 

Doprinosi poslodavca i ostali doprinosi 607.340 668.074 708.159 750.648 

Materijal, sitan inventar i usluge 882.777 959.800 959.766 979.464 

Kapitalni izdaci 447.176 564.874 490.339 495.914 

Izvori sredstava rezervi 200.000 200.000 200.000 200.000 

Drugi tekući rashodi 79.553 79.553 81.144 82.767 

Ukupno 8.498.185 9.486.098 9.865.861 10.367.733 

 

5.4. Predloženi izvori finansiranja programa 

 

Predloženo je da se navedeni programi finansiraju iz slijedećih izvora: 

Raspoloživa sredstva 

Planirano 

izvršenje 

2024. 

Plan 2025. Plan 2026. Plan 2027. 

Doprinosi 22.761.313 26.627.299 28.756.581 30.194.410 

Neporezni prihodi  183.021 191.205 198.198 205.491 

Tekući transferi 4.676.198 4.957.091 2.749.415 2.395.933 

a) za zapošljavanje 841.000 1.025.000 0 0 

b) za materijalnu i socijalnu sigurnost 3.835.198 3.932.091 2.749.415 2.395.933 

Ostala sredstva 6.533 6.664 6.797 6.933 

Ukupno 27.627.065 31.782.259 31.710.991 32.802.767 

 

 

 

Direktor 

 

Josip Lovrić, dipl. ecc., s.r. 

________________________________________________________________________________________________ 

Na osnovu člana 27. Statuta Službe za zapošljavanje Zeničko-dobojskog kantona (“Službene novine Zeničko-

dobojskog kantona”, broj 07/24), a u skladu sa članom 27. Zakona o budžetima Federacije Bosne i Hercegovine 

(„Službene novine Federacije BiH“ broj 102/13, 9/14, 13/14, 8/15, 91/15, 102/15, 104/16, 5/18,11/19, 99/19 i 25a/22) 

Upravni odbor Javne ustanove „Služba za zapošljavanje Zeničko-dobojskog kantona“, na 9. sjednici održanoj 29.08.2024. 

godine, d o n o s i 

 

 

O D L U K U 

O IZVRŠAVANJU FINANSIJSKOG PLANA PRIHODA I IZDATAKA 

JU „SLUŽBA ZA ZAPOŠLJAVANJE ZENIČKO-DOBOJSKOG KANTONA“  

ZA 2025. GODINU 

 

 

1. OPĆE ODREDBE 

Član 1. 

Ovom Odlukom uređuje se struktura prihoda i primitaka te rashoda i izdataka Finansijskog plana prihoda i izdataka 

JU „Služba za zapošljavanje Zeničko-dobojskog kantona“ za 2025. godinu (u daljem tekstu: Finansijski plan) i njegovo 

izvršavanje, prioriteti plaćanja, kao i druga pitanja o izvršavanju Finansijskog plana.  

 

2. STRUKTURA PRIHODA I PRIMITAKA TE RASHODA I IZDATAKA  

 

Član 2. 

Finansijski plan se sastoji od: 

1. Računa prihoda,  

2. Računa rashoda i izdataka, 

3. Plana broja i strukture zaposlenih, 

4. Obrazloženja Finansijskog plana i  

5. Programa 

 

Član 3. 

Račun prihoda i rashoda sastoji se od:  

1. Prihoda:  

- Poreznih prihoda koji su utvrđeni zakonom, 

- Neporeznih prihoda,  

- Tekućih transfera i 

- Primitaka; 

2. Procjene viška prihoda nad rashodima i 

3. Rashoda:  

- Plaće, naknade i doprinosi za zaposlene, 

- Doprinosi poslodavca,  

- Izdaci za materijal i usluge, 

- Tekući transferi i drugi rashodi i  

- Kapitalni izdaci. 

3. IZVRŠAVANJE FINANSIJSKOG PLANA 

 

3.1. Korištenje sredstava Finansijskog plana 

 

Član 4.  

Sredstva utvrđena Finansijskim planom mogu se koristiti samo za namjene koje su utvrđene Finansijskim planom 

i prema dinamici utvrđenoj operativnim planovima.  

 

Član 5.  

Neutrošena sredstva po pojedinim stavkama rashoda iz mjesečnog operativnog plana prenose se na iste stavke u 

naredni mjesečni operativni plan izvršavanja Finansijskog plana.  

 

3.2. Dinamika izvršavanja 

 

Član 6.  

Finansijski plan će se izvršavati po slijedećoj dinamici: 

1. plaće, doprinosi, porezi i naknade zaposlenima, 

2. izdaci za materijal i usluge, 

3. tekući transferi za isplatu novčane naknade nezaposlenim licima, uplate doprinosa za zdravstveno osiguranje 

nezaposlenih lica, uplate doprinosa za penzijsko-invalidsko osiguranje nezaposlenih lica, 

4. drugi tekući rashodi – povrat više ili pogrešno uplaćenih doprinosa za osiguranje od nezaposlenosti, 

5. izdaci za nabavku stalnih sredstava, 

6. tekući transferi za mjere aktivne politike zapošljavanja i ostali transferi. 

 

3.3. Uplata prihoda i platne transakcije  

Član 7. 

Svi prikupljeni i naplaćeni javni prihodi koji pripadaju JU „Služba za zapošljavanje Zeničko-dobojskog kantona“ 

uplaćuju se na depozitni račun JU „Služba za zapošljavanje“. 

 

Obavljanje platnih transakcija vrši se preko transakcijskih računa.  

 

Potpisnici naloga platnih transakcija putem računa iz st. (1) i (2) ovog člana su: Direktor JU „Služba za 

zapošljavanje Zeničko-dobojskog kantona“ ili lice koje je Direktor ovlastio.  

 

3.4. Preraspodjela sredstava  

 

Član 8. 

U toku godine moguća je preraspodjela sredstava između odobrenih rashoda i izdataka utvrđenih Finansijskim 

planom, a najviše do 10% ukupno odobrenih rashoda i izdataka. 

 

Preraspodjelu sredstava iz stava 1. ovog člana odobrava Upravni odbor, uz suglasnost nadležnog ministarstva. 

 

3.5. Neplanirana namjenska sredstva 

 

Član 9. 

Uplaćene i/ili prenesene a manje planirane pomoći, donacije i prihodi za posebne namjene, kao i transferi za 

posebne namjene mogu se izvršavati iznad iznosa planiranih u Finansijskom planu a do visine uplaćenih, odnosno 

prenesenih sredstava odlukom Upravnog odbora. 

Upravni odbor može ovlastiti Direktora Službe da na osnovu pismenog dokaza o uplaćenom transferu ili donaciji 

i drugoj odgovarajućoj dokumentaciji može donositi pojedinačne odluke o namjenskom usmjeravanju transfera i donacija 

koji nisu planirani u Finansijskom planu, a na temelju kojih će se izvršiti povećanje kako na prihodovnoj, tako i na 

rashodovnoj strani na odgovarajućoj poziciji. 

 

3.6. Izvršavanje plaća, tekućih i kapitalnih izdataka 

 

Član 10. 

Sredstva za plaće i naknade zaposlenih isplaćivat će se u skladu sa Pravilnikom o radu i drugim propisima koji 

regulišu ovu oblast.  

 

Član 11. 

Sredstva za tekuće transfere za materijalno-socijalnu sigurnost nezaposlenih lica isplaćivat će se u skladu sa 

Zakonom o posredovanju u zapošljavanju i socijalnoj sigurnosti nezaposlenih osoba Federacije BiH. 

 

Sredstva za tekuće transfere za aktivnu politiku zapošljavanja isplaćivat će se u skladu sa Programom mjera za 

podsticaj zapošljavanja od strane finansijera. 

 

Član 12. 

Utrošak planiranih bruto plaća i naknada troškova zaposlenih, izdataka za materijal i usluge, tekućih transfera i 

kapitalnih izdataka izvršavat će se u skladu sa članom 4. ove Odluke. 

 

Član 13.  

Postupak nabavke robe, radova i usluga obavlja se u skladu sa Zakonom o javnim nabavkama Bosne i Hercegovine, 

kao i procedurama i postupcima propisanim podzakonskim aktima. 

 

3.7. Računovodstvo 

 

Član 14.  

JU „Služba za zapošljavanje Zeničko-dobojskog kantona“ je obavezna primjenjivati budžetsko računovodstvo i 

računovodstvene politike za budžetske korisnike. Prihodi i primici priznaju se samo u onom periodu kada su mjerljivi i 

raspoloživi, odnosno kada su uplaćeni, a rashodi i izdaci priznaju se u onom periodu kada je obaveza nastala za plaćanje. 

JU „Služba za zapošljavanje Zeničko-dobojskog kantona“ je dužna voditi pomoćne knjige propisane zakonima.  

 

4. FINANSIJSKO IZVJEŠTAVANJE 

 

Član 15.  

JU „Služba za zapošljavanje Zeničko-dobojskog kantona“ dostavlja svoje kvartalne izvještaje resornom 

ministarstvu, kantonalnom ministarstvu finansija, Federalnom ministarstvu finansija i Federalnom zavodu za 

zapošljavanje, za periode: od 1. januara do 31. marta, od 1. januara do 30. juna i od 1. januara do 30. septembra u roku 

od 20 dana po isteku obračunskog perioda, a za period od 1. januara do 31. decembra do 5. marta tekuće godine. 

 

Član 16. 

Godišnji izvještaji JU „Služba za zapošljavanje Zeničko-dobojskog kantona“, sastoje se od računovodstvenih 

izvještaja budžetskih korisnika i analize iskaza (tekstualnog dijela). 

 

JU „Služba za zapošljavanje Zeničko-dobojskog kantona“ svoje godišnje izvještaje: 1) Račun prihoda i rashoda; 

2) Bilans stanja; 3) Izvještaj o kapitalnim izdacima i finansiranju; 4) Posebne podatke o plaćama i o broju zaposlenih, 5) 

Izvještaj o obračunatoj i uplaćenoj naknadi za zaštitu od prirodnih i drugih nesreća (Obrazac ZS) i Statistički obrazac - 

Godišnji izvještaj o investicijama (obrazac INV-01), dostavlja Finansijsko-informatičkoj agenciji u dva primjerka 

najkasnije do 28. februara tekuće godine za prethodnu godinu.  

Član 17. 

JU „Služba za zapošljavanje Zeničko-dobojskog kantona“ dostavlja godišnji izvještaj o izvršavanju Finansijskog 

plana (tekstualni dio izvještaja) za prethodnu godinu do 5. marta tekuće godine nadležnim organima (resornom 

ministarstvu, kantonalnom ministarstvu finansija, Federalnom ministarstvu finansija i Federalnom zavodu za 

zapošljavanje).  

 

5. REVIZIJA I KONTROLA BUDŽETA 

 

Član 18.  

Praćenje i ocjenjivanje sistema internih kontrola u JU „Služba za zapošljavanje Zeničko-dobojskog kantona“ vrši 

Jedinica za internu reviziju u skladu sa propisima kojima se regulira oblast interne revizije. 

 

6. ZAVRŠNE ODREDBE 

Član 19. 

Ova Odluka stupa na snagu danom dobivanja saglasnosti Skupštine Zeničko-dobojskog kantona. 

 

 

 

Broj: 03-45-1-2907-3-2/24  

Datum: 29.08 2024. godine 

PREDSJEDNICA UPRAVNOG ODBORA 

 

Azra Skulić, bachelor građevine, s.r. 

________________________________________________________________________________________________ 

 

 

Na osnovu člana 27. Statuta JU Služba za zapošljavanje Zeničko-dobojskog kantona (Službene novine Zeničko-

dobojskog kantona, broj 07/24), Upravni odbor Službe za zapošljavanje Zeničko-dobojskog kantona, na 9. sjednici 

održanoj 29.08.2024. godine d o n o s i   

 

 

O D L U K U  

 

 

Član 1. 

Usvaja se Prijedlog Finansijskog plana JU Služba za zapošljavanje Zeničko-dobojskog kantona za 2025. godinu s 

Obrazloženjem u prilogu. 

 

Član 2. 

Prijedlog Finansijskog plana iz člana 1. ove odluke dostaviti resornom ministarstvu na daljnju proceduru u skladu 

sa Zakonom o budžetima. 

 

Član 3. 

Odluka stupa na snagu danom donošenja. 

 

 

 

Broj: 03-45-1-2907-3/24  

Datum: 29.08 2024. godine 

PREDSJEDNICA UPRAVNOG ODBORA 

 

Azra Skulić, bachelor građevine, s.r. 

________________________________________________________________________________________________ 

1103. 

 

 Na osnovu člana 37. stav 1. tačka f) Ustava Zeničko-

dobojskog kantona, a u vezi sa članom 42. Zakona o 

cestovnom prijevozu Federacije Bosne i Hercegovine 

(„Službene novine Federacije BiH“, broj: 28/06, 2/10, 

57/20 i 44/22 ), Skupština Zeničko-dobojskog kantona, na 

34. sjednici, održanoj 16.12.2024. godine, donosi 

 

 

ODLUKU 

O IZMJENAMA I DOPUNAMA ODLUKE 

O ORGANIZACIJI I NAČINU OBAVLJANJA 

TAKSIPRIJEVOZA PUTNIKA NA PODRUČJU 

ZENIČKO-DOBOJSKOG KANTONA 

 

 

Član 1. 

(Izmjena i dopuna člana 10.) 

(1) U Odluci o organizaciji i načinu obavljanja 

taksiprijevoza putnika na području Zeničko-dobojskog 

kantona - Novi prečišćeni tekst („Službene novine 

Zeničko-dobojskog kantona“, broj: 10/19) u članu 10. 

iza stava (1) dodaju se novi stavovi (2), (3) i (4) koji 

glase: 

 

“(2) U aktu iz stava (1) ovog člana nadležna 

gradska/općinska služba obavezna je propisati način 

korištenja taksistajališta tako što će svojim rješenjem 

dozvoliti i izvršiti prijenos prava korištenja rasporeda 

na taksistajalištima, u sljedećim slučajevima: 

 

a) u slučaju trajnog prestanka rada taksiprijevoznika - 

fizičkog lica (smrt) na člana uže porodice koji 

ispunjava uslove za obavljanje taksiprijevoza 

(bračni drug, djeca rođena u braku i van braka, 

usvojena i pastorci, bračni drug djece, roditelji i 

roditelji bračnih drugova, očuh, maćeha i usvojilac, 

braća, sestre i unučad), a što se dokazuje na osnovu 

zaključenog ugovora ovjerenog kod nadležnog 

organa između fizičkih lica, svih nasljednika 

umrlog, koja prenose i fizičkog lica iz stava (2) tačka 

a) ovog člana na koje se prenosi pravo na raspored 

taksivozila na taksistajalište, a koji ugovor obavezno 

mora da sadrži tačan naziv i broj taksistajališta, te 

broj stajališnog mjesta za koje se vrši prijenos. 

Ukoliko u roku od 6 (šest) mjeseci od dana 

donošenja rješenja o trajnoj odjavi zbog smrti, ne 

zaprimi zahtjev za dozvolu i izvršavanje prijenosa 

prava korištenja rasporeda na taksistajalištima, 

nadležna općinska služba će stajališno mjesto 

proglasiti slobodnim i raspored taksivozila na isto 

izvršiti u skladu sa stavom (5) ovog člana. 

 

b) u slučaju trajnog prestanka rada taksiprijevoznika - 

fizičko lice (penzionisanje i trajna odjava) u bilo 

kojem periodu na člana uže porodice koji ispunjava 

uslove za obavljanje taksiprijevoza (bračni drug, 

djeca rođena u braku i van braka, usvojena i 

pastorci, bračni drug djece, roditelji i roditelji 

bračnih drugova, očuh, maćeha i usvojilac, braća, 

sestre i unučad), a što se dokazuje na osnovu 

zaključenog ugovora ovjerenog kod nadležnog 

organa, između fizičkog lica, koje trajno prestaje sa 

radom (penzionisanje i trajna odjava), koje prenosi 

pravo i fizičkog lica iz stava (2) tačka b) ovog člana 

na koje se prenosi pravo na raspored taksivozila na 

taksistajalište, a koji ugovor obavezno mora da 

sadrži tačan naziv i broj taksistajališta, te broj 

stajališnog mjesta za koje se vrši prijenos. Ukoliko 

u roku od 2 (dva) mjeseca od dana donošenja 

rješenja o trajnoj odjavi zbog penzionisanja ili iz 

drugih razloga, ne zaprimi zahtjev za dozvolu i 

izvršavanje prijenosa prava korištenja rasporeda na 

taksistajalištima, nadležna općinska služba će 

stajališno mjesto proglasiti slobodnim i raspored 

taksivozila na isto izvršiti u skladu sa stavom (5) 

ovog člana. 

c) sa dva fizička lica koja imaju utvrđen raspored 

taksivozila na taksistajalištu na neko drugo fizičko 

lice koje ispunjava uslove za obavljanje 

taksiprijevoza, po principu dva za jedan, a što se 

dokazuje na osnovu zaključenog ugovora ovjerenog 

kod nadležnog organa koji obavezno mora da sadrži 

tačan naziv i broj taksistajališta, te broj stajališnog 

mjesta za koje se vrši prijenos. Zaključeni ugovor 

potrebno je prijaviti nadležnoj općinskoj službi 

najkasnije u roku od mjesec dana na dalje 

postupanje. 

 

(3) Drugo oslobođeno taksistajalište iz stava (2) tačka 

c) ovog člana postaje slobodno taksistajalište i 

raspored taksivozila na isto se vrši u skladu sa 

stavom (5) ovog člana. 

 

(4) Taksiprijevoznik čije je pravo na raspored 

taksivozila na taksistajalište preneseno u slučaju iz 

stava (2) tačke b) i c) ovog člana gubi trajno pravo 

na raspoređivanje na taksistajališta na području 

Zeničko-dobojskog kantona.” 

 

(5) U dosadašnjem stavu (3) riječi “iz stava (2)” 

zamjenjuju se riječima “iz stava (5)”. 

 

(6) Dosadašnji stavovi (2), (3), (4) i (5) postaju stavovi 

(5), (6), (7) i (8). 

Član 2. 

(Prijelazna odredba) 

Nadležna općinska/gradska služba je dužna akt iz člana 

10. stav (1) Odluke uskladiti sa ovim izmjenama i 

dopunama u roku od 30 dana od dana stupanja na snagu ove 

Odluke. 

 

Član 3. 

(Izmjena navoda u tekstu Odluke) 

U tekstu Odluke riječ „općina“ u odgovarajućem 

padežu zamjenjuje se riječima „općina/grad“, a riječi 

„općinska služba“ u odgovarajućem padežu zamjenjuju se 

riječima „općinska/gradska služba“. 

 

Član 4. 

(Ovlaštenje) 

Ovlašćuje se Zakonodavno-pravna komisija Skupštine 

Zeničko-dobojskog kantona da utvrdi prečišćeni tekst 

Odluke. 

Član 5. 

(Stupanje na snagu) 

Ova Odluka stupa na snagu osmog dana od dana 

objavljivanja u „Službenim novinama Zeničko-dobojskog 

kantona“. 

 

 

 

Broj: 01-23-20739/24                    PREDSJEDAVAJUĆI 

Datum, 16.12.2024. godine 

Zenica                                                Ćazim Huskić, s.r. 

.............................................................................................. 

 

1104. 

 

Na osnovu člana 16. stav (1) i stav (2) Zakona o 

pravobranilaštvu („Službene novine Zeničko-dobojskog 

kantona”, broj: 12/13), a na prijedlog Vlade Zeničko-

dobojskog kantona, Skupština Zeničko-dobojskog kantona, 

na 34. sjednici, održanoj 16.12.2024. godine,  d o n o s i 

 

 

O D L U K U  

o imenovanju Kantonalnog pravobranioca 

Zeničko-dobojskog kantona  

 

 

Član 1. 

(Imenovanje) 

Seđad Kliko, diplomirani pravnik iz Zenice, imenuje se 

na poziciju Kantonalnog pravobranioca Zeničko-

dobojskog kantona, na period od četiri godine, od dana 

stupanja na snagu ove Odluke. 

 

Član 2. 

(Stupanje na snagu) 

Odluka stupa na snagu danom donošenja, a objavit će 

se u „Službenim novinama Zeničko-dobojskog kantona“.  

 

 

 

Broj: 01-30-20740/24                    PREDSJEDAVAJUĆI 

Datum, 16.12.2024. godine 

Zenica                                                Ćazim Huskić, s.r. 

.............................................................................................. 

